Улсын Их Хурлын 2005 оны хаврын ээлжит чуулганы 5 дугаар сарын 5-ны өдөр /Пүрэв гариг/-ийн нэгдсэн хуралдаан 9 цаг 50 минутад Төрийн ордны чуулганы нэгдсэн хуралдааны танхимд эхлэв. 


Хуралдааныг Улсын Их Хурлын  дэд дарга Д.Лүндээжанцан нээж, гишүүдийн ирц болон хэлэлцэх асуудлыг танилцуулав. 


Чуулганы нэгдсэн хуралдаанд ирвэл зохих 75 гишүүнээс 53 гишүүн ирц 70.6 хувийн ирцтэй байв.


Чөлөөтэй:  Ц.Батаа, Р.Буд,  Ц.Жаргал, Б.Жаргалсайхан, Р.Гончигдорж,  С.Оюун, Ч.Улаан, Б.Цэрэнбалжир, Н.Энхбаяр, М.Энхсайхан, Б.Эрдэнэбат, 

Өвчтэй: М.Зоригт, Р.Нямсүрэн,  Ч.Содномцэрэн, 

Тасалсан: Г.Адъяа, Б.Батбаатар, Х.Баттулга, С.Баярцогт, Б.Мөнхтуяа, Д.Одбаяр,  М.Сономпил, О.Энхсайхан
Хэлэлцэх асуудал: 


Нэг. Монгол Улс Азийн хөгжлийн банкны хооронд байгуулсан «Бүс нутгийн авто замыг хөгжүүлэх  төслийн зээлийн гэрээ»-г соёрхон батлах тухай хуулийн төсөл

Хэлэлцэж буй асуудалтай холбогдуулан ажлын хэсэгт:  Улсын Их Хурлын гишүүн, Гадаад хэргийн сайд Ц.Мөнх-Оргил,  Сангийн яамны дэд сайд Ч.Ганзориг,  мөн яамны Зээл тусламжийн нэгдсэн бодлого зохицуулалтын газрын орлогч дарга Т.Доржханд,  мэргэжилтэн  Г.Өлзийжаргал,  Зам, тээвэр, аялал жуулчлалын яамны Авто замын бодлого зохицуулалтын газрын орлогч дарга Х.Гантөмөр,  мөн яамны Бүс нутгийн  авто замыг хөгжүүлэх төслийн удирдагч Л.Гомбо, мөн яамны газрын дарга С.Очирбат, Улсын Их Хурлын Тамгын газрын Ерөнхий нарийн бичгийн дарга  Н.Лувсанжав, Тамгын газрын зөвлөх Д.Одсүрэн, Аюулгүй байдал, гадаад бодлогын байнгын хорооны референт М.Элбэгдорж нар байлцав. 


Уг асуудлын талаар төсөл санаачлагчийн илтгэлийг Гадаад хэргийн сайд Ц.Мөнх-Оргил,  Аюулгүй байдал, гадаад бодлогын болон Дэд бүтцийн байнгын хорооны хамтарсан дүгнэлтийг Улсын Их Хурлын гишүүн Ж.Наранцацралт нар тус тус танилцуулав. 


Байнгын хорооны дүгнэлттэй холбогдуулан  Улсын Их Хурлын гишүүн Л.Одончимэд, Л.Гүндалай нар асуулт асууж,  Улсын Их Хурлын гишүүн Ж.Наранцацралт хариулав.


Улсын Их Хурлын гишүүн  Р.Раш санал хэлэв. 


Д.Лүндээжанцан:  Байнгын хорооны саналаар Монгол Улс Азийн хөгжлийн банкны хооронд байгуулсан бүс нутгийн авто замыг хөгжүүлэх төслийн зээлийн гэрээг соёрхон батлах тухай хуулийн төслийг хэлэлцэх нь зүйтэй гэсэн саналыг дэмжье.


Зөвшөөрсөн 
35


Татгалзсан 

7


Бүгд 


42


83.3 хувийн саналаар дэмжигдлээ.


Д.Лүндээжанцан:  Байнгын хорооны саналаар хуулийг анхны хэлэлцүүлгээр батлах горимын  саналыг дэмжье.


Зөвшөөрсөн 
31


Татгалзсан 

11


Бүгд 


42


73.8 хувийн саналаар дэмжигдлээ.


Д.Лүндээжанцан:  Монгол Улс Азийн хөгжлийн банкны хооронд байгуулсан бүс нутгийн авто замыг хөгжүүлэх төслийн зээлийн гэрээг соёрхон батлах тухай хуулийг бүхэлд нь баталъя.


Зөвшөөрсөн 
30


Татгалзсан 

10


Бүгд 


40


75.0 хувийн саналаар батлагдлаа.


Уг асуудлыг 10 цаг 16 минутад хэлэлцэж дуусав.


Хоёр. Монгол Улсад 2005-2008 онд оруулж болох цагаач иргэдийн тоо, бүтэц, байршлын тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай  холбогдуулан ажлын хэсэгт:   Улсын Их Хурлын  гишүүн, Хууль зүй, дотоод хэргийн сайд Ц.Нямдорж,  мөн яамны Зохицуулалт, мэдээлэл, хяналт шинжилгээний газрын дарга Д.Мөнхгэрэл,  Гадаадын иргэн, харьяатын асуудал эрхлэх албаны дэд дарга Г.Баярмагнай,  Гадаадын иргэн, харьяатын асуудал эрхлэх албаны ахлах мэргэжилтэн А.Энх-Эрдэнэ, Гадаад хэргийн яамны ХОГ-ын захирал Энхтөр,  Улсын Их Хурлын Тамгын газрын Ерөнхий нарийн бичгийн дарга  Н.Лувсанжав, Тамгын газрын зөвлөх  Д.Одсүрэн, Аюулгүй байдал, гадаад бодлогын байнгын хорооны референт М.Элбэгдорж нар байлцав. 


Уг асуудлын талаарх төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 


Төсөл санаачлагчийн илтгэлтэй холбогдуулан Улсын Их Хурлын гишүүн Э.Бат-Yүл,  Р.Раш, Д.Ганхуяг, Ж.Гүррагчаа нар асуулт асууж,  ажлын хэсгээс Улсын Их Хурлын гишүүн Ц.Нямдорж, Сүх.Батболд,  ажлын хэсгийн гишүүн Г.Баярмагнай нар хариулж, нэмэлт тайлбар өгөв.


Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Л.Гансүх танилцуулав.


Байнгын хорооны дүгнэлттэй холбогдуулан Улсын Их Хурлын гишүүн Л.Пүрэвдорж,  Г.Занданшатар,  Б.Батбаяр нар асуулт асууж,  Улсын Их Хурлын гишүүн  Ж.Батхуяг,  Ц.Баярсайхан нар хариулав. 


Д.Лүндээжанцан:
Байнгын хорооны саналаар Монгол Улсад 2005-2008 онд оруулж болох цагаач иргэдийн тоо, бүтэц, байршлын тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье.


Зөвшөөрсөн 
35


Татгалзсан 

8


Бүгд 


43


81.4 хувийн саналаар дэмжигдлээ.


Д.Лүндээжанцан:
Байнгын хорооны саналаар дээрхи  тогтоолыг анхны хэлэлцүүлгээр батлах горимын  саналыг дэмжье.


Зөвшөөрсөн 
26


Татгалзсан 

17


Бүгд 


43


60.5 хувийн саналаар дэмжигдлээ.


Д.Лүндээжанцан:
Монгол Улсад 2005-2008 онд оруулж болох цагаач иргэдийн тоо, бүтэц, байршлын тухай Улсын Их Хурлын тогтоолыг бүхэлд нь баталъя.


Зөвшөөрсөн 
32


Татгалзсан 

12


Бүгд 


44


72.7 хувийн саналаар батлагдлаа.


Уг асуудлыг 11 цаг 07 минутад хэлэлцэж дуусав.

Гурав. Монгол Улсаас гадаад улсад суух зарим Онц бөгөөд Бүрэн эрхт элчин сайдыг томилох, эгүүлэн татах асуудлыг зөвшилцөх тухай
Хэлэлцэж буй асуудалтай холбогдуулан ажлын хэсэгт:  Ерөнхийлөгчийн Гадаад бодлогын зөвлөх Д.Цогтбаатар,  Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа,  Тамгын газрын зөвлөх О.Баяраа,  Аюулгүй байдал, гадаад бодлогын байнгын хорооны   референт М.Элбэгдорж нар байлцав. 

Уг асуудлын талаар Монгол Улсын Ерөнхийлөгчийн саналыг Ерөнхийлөгчийн Гадаад бодлогын зөвлөх Д.Цогтбаатар, Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Н.Энхболд нар тус тус танилцуулав. 


Дээрхи танилцуулга, дүгнэлттэй  холбогдуулан  Улсын Их Хурлын гишүүн С.Ламбаа, А.Бакей,  Э.Бат-Yүл, С.Отгонбаяр нар асуулт асууж,  Улсын Их Хурлын гишүүн Ц.Мөнх-Оргил, Н.Энхболд, Ерөнхийлөгчийн бодлогын зөвлөх Д.Цогтбаатар нар хариулж, нэмэлт тайлбар өгөв. 


Улсын Их Хурлын гишүүн С.Батболд,  Л.Гүндалай, Ж.Наранцацралт нар санал хэлэв. 


Д.Лүндээжанцан: Бадамдоржийн Батхишигийг Монгол Улсаас Бүгд Найрамдах Болгар Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
47

Татгалзсан 

2

Бүгд 


49


95.9  хувийн саналаар дэмжигдлээ.

Д.Лүндээжанцан: Түвдэндоржийн Галбаатарыг Монгол Улсаас ХБНГУ-д суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
46

Татгалзсан 

3

Бүгд 


49


93.9  хувийн саналаар дэмжигдлээ.

Д.Лүндээжанцан: Равдангийн Хатанбаатарыг Монгол Улсаас Казакстан Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
46

Татгалзсан 

4

Бүгд 


50


92.0  хувийн саналаар дэмжигдлээ.

Д.Лүндээжанцан: Дүгэржавын Готовыг Монгол Улсаас Канад Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
46

Татгалзсан 

3

Бүгд 


49


93.9  хувийн саналаар дэмжигдлээ.

Д.Лүндээжанцан: Бямбадоржийн Гомбыг Монгол Улсаас Куба Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Д.Лүндээжанцан: Лувсандандарын Хангайг Монгол Улсаас Оросын Холбооны Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Д.Лүндээжанцан: Яйчилын Батсуурийг Монгол Улсаас Тайланд Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Д.Лүндээжанцан: Раднаабазарын Алтангэрэлийг Монгол Улсаас Франц  Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
49

Татгалзсан 

0

Бүгд 


49


100  хувийн саналаар дэмжигдлээ.

Д.Лүндээжанцан: Галсангийн Батсүхийг Монгол Улсаас БНХАУ-д суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
43

Татгалзсан 

7

Бүгд 


50


86.0  хувийн саналаар дэмжигдлээ.

Д.Лүндээжанцан: Очирын Энхтөрийг Монгол Улсаас Бүгд Найрамдах Чех Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Д.Лүндээжанцан: Данзанноровын Болдбаатарыг Монгол Улсаас Швейцар Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
47

Татгалзсан 

3

Бүгд 


50


94.0  хувийн саналаар дэмжигдлээ.

Онц бөгөөд  Бүрэн эрхт элчин сайдын үүрэгт ажлаас эгүүлэн татах асуудлаар зөвшилцөх саналаар санал хураалт явуулав.

Д.Лүндээжанцан: Монгол Улсаас  Бүгд Найрамдах Болгар Улсад суугаа Онц бөгөөд Бүрэн эрхт Элчин сайд Бүдрагчаагийн Даш-Ёндон, Монгол Улсаас  Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Дамдинжавын Дашням, Монгол Улсаас  Канад Улсад суугаа Онц бөгөөд Бүрэн эрхт Элчин сайд Галсангийн Батсүх, Монгол Улсаас  Бүгд Найрамдах Куба Улсад суугаа Онц бөгөөд Бүрэн эрхт Элчин сайд Гүржавын Эрдэнэ, Монгол Улсаас  Оросын Холбооны Улсад суугаа Онц бөгөөд Бүрэн эрхт Элчин сайд Санжийн Баяр, Монгол Улсаас  Тайландын Вант Улсад суугаа Онц бөгөөд Бүрэн эрхт Элчин сайд Лувсандоржийн Даваагив,  Монгол Улсаас  Бүгд Найрамдах Хятад Ард Улсад суугаа Онц бөгөөд Бүрэн эрхт Элчин сайд Лувсандагвын Амарсанаа, Монгол Улсаас  Бүгд Найрамдах Франц Улсад суугаа Онц бөгөөд Бүрэн эрхт Элчин сайд Цэндийн Батбуян, Монгол Улсаас  Бүгд Найрамдах Чех Улсад суугаа Онц бөгөөд Бүрэн эрхт Элчин сайд Шижээхүүгийн Одонбаатар, Монгол Улсаас  Швейцарын Холбооны Улсад суугаа Онц бөгөөд Бүрэн эрхт Элчин сайд Хасбазарын Бэхбат нарыг тус тус үүрэгт ажлаас нь  эгүүлэн татах саналыг дэмжье.

Зөвшөөрсөн 
48

Татгалзсан 

1

Бүгд 


49


98.0 хувийн саналаар дэмжигдлээ.

Монгол Улсаас  гадаад улсад суух зарим Онц бөгөөд Бүрэн эрхт элчин сайдыг томилох, эгүүлэн татах асуудлаар санал хурааж дуусав.

Дүнг Ерөнхийлөгчид өргөн мэдүүлэхээр болов.

Монгол Улсын Их Хурлын хаврын чуулганы нэгдсэн хуралдаанд орж Ерөнхийлөгчийн  саналаар санал хураагдаж,  дэмжлэг авсан дээрх  нэр бүхий Онц бүхий Бүрэн эрхт элчин сайдаар санал болж байгаа хүмүүст Монгол Улсын дипломат албаны тухай хууль, Монгол Улсын гадаад бодлогын үзэл баримтлалыг хэрэгжүүлж, Монгол Улсын  олон тулгуурт гадаад бодлогыг нэр төртэй хэрэгжүүлэн биелүүлэхийн төлөө бүх хүч чадал, авьяас билгээ дайчлан ажиллаж, ёс зүйг чанд сахиж, Монгол Улсын гадаад харилцааг өргөжүүлэн хөгжүүлэхэд их хувь нэмэр оруулна гэдэгт Монгол Улсын Их Хурал гүнээ итгэж байгааг Улсын Их Хурлын дэд дарга Д.Лүндээжанцан онцлон тэмдэглэж, ажлын амжилт хүсэн ерөөв. /Улсын Их Хурлын гишүүд алга ташив./ 

Улсын Их Хурлын дэд дарга Д.Лүндээжанцан Монгол Улс Азийн хөгжлийн банкны хооронд 2005 оны 1 дүгээр сарын 26-ны өдөр байгуулсан Бүс нутгийн авто замыг хөгжүүлэх төслийн гэрээ соёрхон батлах тухай хуулийн эцсийн найруулгыг  уншиж танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гарсангүй.

Улсын Их Хурлын гишүүд эцсийн найруулгыг сонслоо.

Мөн Монгол Улсад 2005-2008 онд оруулж болон цагаач, гадаад иргэдийн тоо, бүтэц, байршлын тухай Улсын Их Хурлын тогтоолын  эцсийн найруулгыг Улсын Их Хурлын дэд дарга Д.Лүндээжанцан уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гарсангүй.

Улсын Их Хурлын гишүүд эцсийн найруулгыг сонслоо.

10.35-10.40 цагт  Баянгол дүүргийн 63 дугаар тойргийн иргэд /Монгол Японы дадлагажигч солилцооны төвийн 11 суралцагч/ -ийн төлөөлөгчид  Улсын Их Хурлын чуулганы нэгдсэн хуралдааны үйл ажиллагаатай танилцав. 

Хуралдаан 12 цаг 10 минутад дуусав. 

ТАНИЛЦСАН:

УЛСЫН ИХ ХУРЛЫН ТАМГЫН

ГАЗРЫН ЕРӨНХИЙ НАРИЙН
БИЧГИЙН ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА






Д.ЦЭНДСYРЭН  

УЛСЫН ИХ ХУРЛЫН 2005 ОНЫ ХАВРЫН ЭЭЛЖИТ ЧУУЛГАНЫ

5 ДУГААР САРЫН 05-НЫ ӨДРИЙН ЧУУЛГАНЫ НЭГДСЭН

 ХУРАЛДААНЫ ДЭЛГЭРЭНГYЙ ТЭМДЭГЛЭЛ


Д.Лүндээжанцан: Улсын Их Хурлын гишүүдийг 2005 оны 5 дугаар сарын 5-ны Их Хурлын чуулганы нэгдсэн хуралдаандаа хүрэлцэн ирэхийг хүсч байна. Адъяа, Батбаатар, Батж.Батбаяр,  Баттулга, Батхүү,  Ганди, Гантөмөр, Дэмбэрэл, Занданшатар, Зоригт, Ламбаа,  Мөнхтуяа, Мурат, С.Отгонбаяр, Очирхүү, Оюун,  Тэрбишдагва, Цэрэнбалжир, О.Энхсайхан, Р.Эрдэнэбүрэн нарыг хуралдаа ирэхийг урьж байна. 


2005 оны 5 дугаар сарын 5-ны өдрийн  Улсын Их Хурлын чуулганы нэгдсэн хуралдаанд 39  гишүүн хүрэлцэн ирж 51.3 хувьтай байна. Ингээд Улсын Их Хурлын  гишүүдийн өглөөний амгаланг айлтгая.


Улсын Их Хурлын хаврын ээлжит чуулганы 2005 оны 5 дугаар сарын 5-ны өдрийн нэгдсэн хуралдаан нээснийг мэдэгдье.


Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Монгол Улсын Азийн хөгжлийн банкны хооронд байгуулсан бүс нутгийн авто замыг хөгжүүлэх  төслийн зээлийн гэрээг соёрхон батлах тухай хуулийн төсөл,  Монгол Улсад 2005-2008 онд оруулж болох  цагаач иргэдийн тоо, бүтэц, байршлын тухай Улсын Их Хурлын тогтоолын төсөл,  Монгол Улсаас гадаад улсад суух зарим Онц бөгөөд Бүрэн эрхт элчин сайдыг томилох, эгүүлэн татах асуудлыг  зөвшилцөх тухай гэсэн ийм З асуудал байна. Ингээд эхний хэлэлцэх асуудалдаа оръё.


Монгол Улс Азийн хөгжлийн банкны хооронд байгуулсан бүс нутгийн авто замыг хөгжүүлэх төслийн зээлийн гэрээг соёрхон батлах тухай хуулийн төслийн талаар хууль санаачлагчийн илтгэлийг  Засгийн газрын гишүүн, Гадаад хэргийн сайд Ц.Мөнх-Оргил танилцуулна.


Ц.Мөнх-Оргил: Эрхэм Улсын Их Хурлын дэд дарга, гишүүд ээ

Азийн хөгжлийн банк  БНСУ-ын хөнгөлөлттэй зээл, БНХАУ-ын буцалтгүй тусламжийн хөрөнгөөр Чойроос- Замын-Yүд чиглэлийн 454 км хатуу хучилттай замыг барихаар төлөвлөж байна. Энэ замыг барьснаар Мянганы зам хөтөлбөрийн Босоо тэнхлэгийн зам болон Азийн авто замын нэгдсэн сүлжээнд орсон IМ-З чиглэлийн замыг бүрэн дуусгаж, Монголоор дайруулан ОХУ, БНХАУ болон бусад оронд зорчих замыг бий болгож, улмаар Монгол Улс Зүүн Өмнөд Азийн бүс нутаг хооронд хамтын ажиллагааг идэвхжүүлэхэд чухал ач холбогдолтой юм.


Бүс нутгийн ард түмнийг хөгжүүлэх төслийн санхүүжилтийг дараахь байдлаар хийхээр төлөвлөж байна. Yүнд:


Азийн хөгжлийн банкны хөнгөлөлттэй зээлээр 37.1 сая ам доллар, БНСУ-ын засгийн газрын хөнгөлөлттэй зээлээр 23.9 сая ам доллар, БНХАУ-ын Засгийн газрын буцалтгүй тусламжаар 1.5 сая ам доллар, Монгол Улсын Засгийн газар 15.6 сая ам доллартай тэнцэх хөрөнгийг тус тус гаргана. Энэ төсөлд зориулан Азийн хөгжлийн банкнаас авах хөнгөлөлттэй зээлийг  32 жилийн хугацаатайгаар авах юм.  Эхний 8 жилийн хугацаанд зээлийн үндсэн өрийн төлбөрөөс чөлөөлөгдөх бөгөөд энэ хугацаанд ногдох жилийн хүү 1 хувь, түүнээс цааш үлдсэн хугацаанд  ногдох хүү 1.5 хувь байна. Зээлийн гэрээг 2004 оны 12 дугаар сарын 15-ны өдрийн Засгийн газрын хуралдаан, 2005 оны 1 дүгээр сарын З-наас 12 –ны өдрүүдийн Улсын Их Хурлын холбогдох Байнгын хороодын хуралдаанаар тус тус хэлэлцүүлэн дэмжүүлсний үндсэн дээр Зээлийн гэрээнд гарын үсэг зурах бүрэн эрх олгох тухай 2005 оны 1 дүгээр сарын 18-ны өдрийн Ерөнхий сайдын захирамж гарсан байна. 


Засгийн газраас эрх олгосны дагуу 2005 оны 1 дүгээр сарын 26-ны өдөр Монгол Улс Азийн хөгжлийн банк хооронд бүс нутгийн авто замыг хөгжүүлэх төслийн зээлийн гэрээг байгуулж Улсын Их Хурлаар соёрхон батлуулах зорилгоор гэрээ соёрхон батлах тухай Монгол Улсын хуулийн төслийг боловсруулан та бүхэнд танилцуулж байна.


Зээлийн гэрээг соёрхон батлах хуулийн төслийг хэлэлцэж, соёрхон баталж өгнө үү.


Анхаарал тавьсанд баярлалаа.


Д.Лүндээжанцан: Мөнх-Оргил сайдад баярлалаа. Одоо илтгэлтэй холбогдуулан  асуулт асуух гишүүд Улсын Их Хурлын гишүүд асуултаа асууя. Асуулттай гишүүд байна уу. Алга байна. Асуултаа тасаллаа.


Хуулийн төслийн талаар Аюулгүй байдал, гадаад бодлогын байнгын хорооны болон Дэд бүтцийн байнгын хорооны хамтарсан дүгнэлтийг Улсын Их Хурлын гишүүн, Байнгын хорооны дарга Ж.Наранцацралт танилцуулна. 


Ж.Наранцацралт:  Улсын Их Хурлын дэд дарга, эрхэм гишүүд ээ

Монгол Улсын Засгийн газраас 2005 оны 4 дүгээр сарын 28-ны өдөр Улсын Их Хуралд өргөн мэдүүлсэн «Бүс н утгийн авто замыг хөгжүүлэх төсөл»-ийн зээлийн Гэрээг соёрхон батлах тухай асуудлыг Аюулгүй байдал, гадаад бодлогын болон дэд бүтцийн байнгын хорооны хамтарсан хуралдаанаар 2005 оны 5 дугаар сарын 4-ний өдөр хэлэлцээд дараахь санал дүгнэлтийг Улсын Их Хурлын чуулганы нэгдсэн хуралдаанд оруулж байна.


Азийн хөгжлийн банктай 2000 онд байгуулсан зээлийн гэрээгээр Налайх-Чойр чиглэлийн авто замыг барьж байгаа ба энэ замын  үргэлжлэл болох Чойр-Замын-үүд чиглэлийн  454 км хатуу хучилттай замыг Азийн хөгжлийн банк, БНСолонгос Улс, БНХятад Ард Улстай хамтран хэрэгжүүлэх гэж байна. Энэ замыг барьснаар «Мянганы зам» хөтөлбөрийн босоо тэнхлэгийн зам болон Азийн авто замын нэгдсэн сүлжээнд орсон замыг дуусгаж Монголоор дайруулан ОХУ, БНХАУ болон бусад улсад зорчих боломж бий болно гэж Засгийн газар үзсэн байна.


«Бүс нутгийн авто замыг хөгжүүлэх төсөл»-ийн зээлийн Гэрээг соёрхон батлах тухай хуулийн төслийг Аюулгүй байдал, гадаад бодлогын болон Дэд бүтцийн байнгын хорооны хамтарсан хуралдаанд оролцсон гишүүд хэлэлцүүлэх нь  зүйтэй гэж үзсэний дээр УИХ-ын гишүүн Сү.Батболд, Н.Энхболд, Ц.Цэнгэл, Ж.Наранцацралт нар авто зам барих ажлыг яаралтай эхлүүлэх, замын арчлалт хамгаалалтад анхаарал тавих, төслийн бусад санхүүжүүлэгч нарын үйл ажиллагааг уялдуулах асуудлыг зохицуулах нь зүйтэй гэж үзлээ.


Байнгын хорооны хуралдаан дээр хуулийн төслийг Улсын Их Хурлын чуулганы нэгдсэн хуралдааны анхны хэлэлцүүлгээр батлуулах нь зүйтэй гэсэн горимын санал гарч дэмжигдсэн болно.


Улсын Их Хурлын эрхэм гишүүд ээ

«Бүс нутгийн авто замыг хөгжүүлэх төсөл»-ийн зээлийн гэрээг соёрхон батлах тухай асуудлаар Аюулгүй байдал, гадаад бодлогын болон Дэд бүтцийн байнгын хорооны хамтарсан санал дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Д.Лүндээжанцан: Наранцацралт гишүүнд баярлалаа. Одоо санал хураалт явуулъя. Одоо Байнгын хорооны дүгнэлттэй холбогдуулан асуух асуулттай гишүүн байна уу? 


Л.Одончимэд:  Энэ Чойр-Замын-Yүдийн хар замын ажлыг  2007 оноос эхлэхээр  ярьж байх шиг байна. Тэгэхээр Налайх- Чойрын хар зам энэ  8 сард дуусна. Мэдээж бүтэн жил хар замдаа арчилгаа, тордлого бусад замыг зам шиг болгох ажил хийх юм гэж ойлгосон. 2006 оноос эхлүүлэх юм уу, ядахдаа 2006 оны  дундуур эхлүүлэх ийм бололцоо байна уу гэдгийг Дорноговьчууд, Замын-Yүдийнхэн сонирхож байдаг.  Энэ талаар ямар дүгнэлттэй байна вэ? Байнгын хороо, энэ ажил эрхэлсэн улсууд гэсэн ийм юмыг бид сонирхож байна. Заавал 2007 онд эхэлдгийн учир юунд байна вэ? Хөрөнгийн эх үүсвэр ингээд шийдэгдэж байна, газрын зураг нэлээн сайн явчихсан байгааг, замаа сонгосон байна гэж  ойлгож байгаа. Ийм юмыг ярихгүй бол болмооргүй байна. Энд нэгдсэн ойлголт өгнө үү? 


Д.Лүндээжанцан: Ажлын хэсгийг танилцуулъя. УИХ-ын гишүүн гишүүн, Гадаад хэргийн сайд Ц.Мөнх-Оргил,  Сангийн дэд сайд Ч.Ганзориг,  Сангийн яам, Зээл тусламжийн нэгдсэн бодлого зохицуулалтын газрын орлогч дарга Доржханд, мөн яамны мэргэжилтэн Өлзийжаргал, Зам, тээвэр, аялал жуулчлалын яамны Авто замын бодлого зохицуулалтын газрын орлогч дарга Гантөмөр,  мөн яамны Бүс нутгийн авто замын хөгжил төслийн удирдагч Гомбо, мөн яамны газрын дарга Очирбат  нар оролцож байна.


Наранцацралт гишүүн ингээд хариулъя.


Ж.Наранцацралт: Өчигдөр Байнгын хорооны хамтарсан хуралдаан дээр энэ замыг барьж эхлэх хугацаа, ашиглалтанд өгөх хугацааны талаар нэлээд олон гишүүд асууж ярилцсан юм. Байнгын хорооны хурал дээр ажлын хэсгээс маш тодорхой хариултууд өгсөн. Хэрвээ шаардлагатай гэж үзэж байгаа бол дахин Байнгын хороон дээр хариулсан хариултыг Ажлын хэсгийнхнээс хариулж өгч болно.


Байнгын хороон дээр гишүүд анхааралтай хуралд оролцож баймаар байна.  Өөрийнх нь сонирхсон, тойрогтой нь хамаатай асуудал байгаа бол оролцож болно.


Р.Раш: Асуулт гэх юм алга. Ер нь тендер зарлагдаж таарна. Сайн тендер болох байх, сайн хүн ялах байх.  Тэгээд  гол нь  ядаж хар бор ажилд өөрийнхөө  энэ өдий төдий ажилгүйчүүдээс хамруулах үйл ажиллагааг бодлогын түвшинд тавьж явуулмаар байна. Ер нь  бид нар ажилгүйдлийг багасгана гэж яриад байдаг, ажлын байрыг нэмэгдүүлнэ гэж яриад байдаг. Банкны зээл, жижиг хувиараа эрхлэх аж ахуй  тэр л түвшинд яриад байна. Эхлэлийн гараа гэж олигтой юм байдаггүй. Дээр нь тоймтой томхон энэ  байгууламжууд, дээр үед  энэ том Багануур гэсэн ийм мундаг юм бидэнд алга байна шүү дээ. Өнөөдөр энэ зам барих бол чамлалтгүй ажлын байр,  тэгээд ихэнх голдуу зүүн урд хөршийн маань хүмүүс  гэр бариад явчихдаг.  Анх төмөр замыг барьж байхад ялангуяа Баруун аймгаас элсэлтийг авах тухай асуудлыг төр засгийн жинхэнэ том бодлогын түвшинд тавьж явуулж байсан билээ. Түүнийг өнөөдөр бид цөмөөрөө мэднэ. Авто зам барих тухай асуудал дээр  ер нь энэ өөрийнхөө  иргэдийг өргөнөөр хамруулах тухай асуудал дээр туйлын чамлалттай хандаж байгаа. Тендерт тэгж ялсан, тэр л хүн мэдэх байх, тэгээд л гүйцээ. Yүнийг анхаарч өгөөч гэж хүсэх байна.


Ер нь орон нутагт явахад ажлын байр тоймтой юм байна уу гэж хүмүүс асуугаад байгаа. Бид аргалсан ойр зуурын юм яриад, зарим нэг нь мэдээлэл гэж  тиймэрхүү байдлаар хөдөөний хүмүүс сонсоход ч гэсэн чих нь дүнгэнэхээс цаашгүй ийм юм яриад ингээд л явж байна. Yүнийг анхаармаар байна. Баярлалаа.


Д.Лүндээжанцан: Раш гишүүний асуултанд Наранцацралт гишүүн хариулах уу. Уг нь асуулт байх ёстой, санал болгочихлоо. Дараа нь гишүүд анхаараарай.


Л.Гүндалай:  Байнгын хороо болон ажлын хэсгээс асууя. Энэ үнэхээр чухал зам юм. Монгол Улсын бараа эргэлтийн ихэнх хувь нь  Хятад улстай холбоотой явагддаг. Энэ замыг яагаад ийм орой барихаар оруулж ирж байна вэ? энэ чинь хэтэрхий оройтож байгаа юм биш үү? Yнэхээр Монгол Улсын хөгжлийг ганц урд хөрштэйгээ бараг харилцаж байна гэхэд болохоор ийм байгаа үед ийм замыг 2007 оноос барина гээд ярьж байгаа нь бид нарын хувьд төр засгийн хувьд оройтсон бороо л болж байгаа юм. Тэгэхдээ яахав үүнийг барихаас өөр аргагүй, дэмжиж байна. Ийм орой эхэлж байна. 


Мөн  Мянганы зам гээд хөндлөн явж байгаа замуудын талаар яриад байгаа, тэнд орж байгаа хөрөнгө оруулалтын зүйлүүдийг багасгаад энэ урьд, хойд хөрштэйгээ харьцсан замуудаа түргэн шуурхай хөрөнгө оруулалттайгаар сайн барих ийм боломж  байгаа байх. Энэ боломжийг хэр зэрэг ашиглаж байна вэ гэсэн хоёр дахь асуултаа асууя. Мянганы зам гэж мөнгийг ийш тийш нь үрэн таран битгий хийгээсэй. Гол нь  иймэрхүү А-2 чиглэлийн  улс  нутгуудыг холбосон  бизнес хөгжүүлэх, Монгол орны цаашдын хөгжилд бодитой нөлөө үзүүлэх ийм замуудад л хөрөнгө оруулалтыг хийгээсэй гэж би хүсч явдаг. Ийм байдалд хэр зэрэг ажиллаж, ийм байдлыг хэр зэрэг хангаж байна вэ? 


Нөгөө талаас энэ замын асуудлыг тавихдаа тендерт яаж түүнийг шударга, мөнгийг яаж зөв зүйтэй зарцуулах вэ? Монголчууд чинь замыг нарийхан барьчихдаг байгаа шүү дээ. Нэг бол харахад өргөн мөртлөө зам нь нимгэн болчихдог, үгүй бол зам нь зузаан сайн чанартай хийгдсэн мөртлөө нарийхан болчихдог ийм л зүйлүүд ажиглагдаад байдаг. Энэ тал дээр дахин ийм алдаа дутагдал гаргахгүй гэсэн боломж нөхцөл байна уу? энэ алдаагаа гаргахгүй байх тал дээр та бүхэн ямар арга хэмжээ авах вэ? Ажлын хэсэг болон Байнгын хороод хяналт шалгалт тавихын хувьд гэсэн З асуулт байна. Байнгын хороотой холбоотой байх гэж найдаж байна. 


Ж.Наранцацралт:  Урьд нь Раш гишүүн бас ярьсан.  Ер нь энэ  замын тендерийн асуудалтай холбоотой асуудлыг гишүүд нэлээн тавьж байгаа. Энэ асуудлаар бид  ер нь урьд өмнө хийгдэж байсан замын томоохон тендерүүдийн гүйцэтгэлийн асуудал, энэ яригдаж байгаа асуудлаар Байнгын хороон дээр ажлын хэсэг гараад бид хяналт шалгалтын ажил хийнэ гэсэн ийм чиглэлтэй төлөвлөгөө гарч байгаа. Ялангуяа замын томоохон тендерүүдийн хувьд гүйцэтгэлийнх нь асуудал дээр мөн ажиллаж байгаа тэр тендерт шалгарсан компаниуд монголд ажиллах ажлын байр бий болгох асуудлаар хэрхэн үүрэг авч байгаа талыг гишүүд нэлээн сонирхож асууж байгаа. Тэгээд энэ асуудлаар манай Байнгын хорооноос ажлын хэсэг томилогдож тодорхой ажлуудыг бүх замын тендерүүд дээр хийнэ гэсэн ийм төлөвлөгөөтэй ажиллаж байгаа. Хугацааны хувьд бас түрүүнд  ярьсан. Ер нь 2008 онд бас  олимптой холбоотойгоор энэ замыг аль болохоор  цаг хугацааны хувьд эрт эхлүүлэх, энэ олимпийн арга хэмжээтэй холбоотой эрт ашиглалтанд оруулах асуудал Монгол Улсын хувьд нэлээд ач холбогдолтой асуудал гэж  өчигдөр Байнгын хорооны хурал дээр нэлээн яриад, ингээд аль болохоор хугацаагий нь шахах, эрт эхлүүлэх талаар яам, холбогдох газрууд анхааралдаа авч энэ гэрээ соёрхон батлагдсаны дараа ажилдаа орохдоо анхаарч ажиллана гэсэн ийм чиглэлтэй байж байгаа. Энэ асуудлаар өчигдөр Байнгын хороодын хамтарсан хурал дээр маш олон талаас нь авч ярьсан байгаа. Баярлалаа.


Д.Лүндээжанцан:  Байнгын хорооны дүгнэлттэй холбогдуулан асуух асуулт дууслаа.


Байнгын хорооны саналаар Монгол Улс Азийн хөгжлийн банкны хооронд байгуулсан бүс нутгийн авто замыг хөгжүүлэх төслийн зээлийн гэрээг соёрхон батлах тухай хуулийн төслийг хэлэлцэх нь зүйтэй гэсэн саналыг дэмжье.


Зөвшөөрсөн 
35


Татгалзсан 

7


Бүгд 


42


83.3 хувийн саналаар дэмжигдлээ.


Байнгын хорооны саналаар хуулийг анхны хэлэлцүүлгээр батлах горимын  саналыг дэмжье.


Зөвшөөрсөн 
31


Татгалзсан 

11


Бүгд 


42


73.8 хувийн саналаар дэмжигдлээ.


Монгол Улс Азийн хөгжлийн банкны хооронд байгуулсан бүс нутгийн авто замыг хөгжүүлэх төслийн зээлийн гэрээг соёрхон батлах тухай хуулийг бүхэлд нь баталъя.


Зөвшөөрсөн 
30


Татгалзсан 

10


Бүгд 


40


75.0 хувийн саналаар батлагдлаа.


Ингээд Монгол Улс Азийн хөгжлийн банкны хооронд байгуулсан бүс нутгийн авто замыг хөгжүүлэх төслийн зээлийн гэрээг соёрхон батлах тухай хууль батлагдлаа.


Уг асуудлыг 10 цаг 16 минутад хэлэлцэж дуусав.


Хоёр. Монгол Улсад 2005-2008 онд оруулж болох цагаач иргэдийн тоо, бүтэц, байршлын тухай УИХ-ын тогтоолын төсөл /хэлэлцэх эсэх/


Хуулийн төслийн талаар хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. 


Ц.Нямдорж:  Улсын Их Хурлын дэд дарга, эрхэм гишүүд ээ

Гадаадын иргэний эрх зүйн байдлын тухай хуулийн 24 дүгээр зүйлийн 2 дахь хэсгийг үндэслэн Улсын Их Хурлын  Монгол Улсад 2005-2008 онд  оруулж болох цагаач иргэдийн тоо, бүтэц байршлын тухай тогтоолыг хэлэлцүүлэхээр оруулж байна.


Монгол Улсад хувийн хэргээр болон урт хугацаагаар оршин суугч 222,  байнга оршин суугч 981, цагаач 2268, нийт 15 оны 3471 гадаадын иргэн өнөөдөр оршин сууж байна. Тэдгээр нь Монгол Улсын хүн амын 0.1 хувьтай тэнцэж байна. Монгол Улсад оршин суугаа 2268 цагаач, гадаадын иргэдийг байршлаар нь авч үзвэл: Улаанбаатар хотод 2076, Дархан-Уул аймагт 81, Сэлэнгэ аймагт- 69, Дорнод аймагт- 14,  Орхон аймагт-8, Хэнтий аймагт- 7, Ховд аймагт- 6, Дорноговь аймагт- З, Булган аймагт- 1, Өвөрхангай аймагт –1, Төв аймагт- 1 хүн тус тус оршин сууж байна. Архангай, Баянхонгор, Говь-Алтай, Говьсүмбэр, Сүхбаатар, Увс зэрэг аймгуудад цагаач иргэд оршин суугаа тухай мэдээлэл байхгүй байна.


Эдгээр байдлыг харгалзан үзэж 2005-2008 онд жил бүр 100-гаас дээшгүй гадаадын иргэнд  цагаачлах зөвшөөрөл олгохоор Улсын Их Хурлын тогтоолын төслийг боловсрууллаа.


Дээрхи хэмжээний зөвшөөрөл олгосноор нийт цагаачдын тоо 2008 онд  2668 хүн болох урьдчилсан тооцоо гарч байна. Энэ нь  цагаач иргэдийн тоо 0.1 хувиас хэтрэхгүй байна гэсэн тооцоо юм. 


Энэ асуудлыг хэлэлцэн шийдвэрлэж өгөхийг хүсье. Баярлалаа.


Д.Лүндээжанцан: Нямдорж сайдад баярлалаа.  Илтгэлтэй холбогдуулан асуулт асуух Улсын Их Хурлын гишүүд асуултаа асууя. Нэрсээ ирүүлнэ үү. 


Ажлын хэсэгт: Хууль зүй, дотоод хэргийн яамны  Зохицуулалт, мэдээлэл, хяналт шинжилгээний газрын дарга Мөнхгэрэл,   Гадаадын иргэн, харьяатын асуудал эрхлэх албаны дэд дарга Баярмагнай,  Гадаадын иргэн, харьяатын асуудал эрхлэх албаны ахлах мэргэжилтэн Мөнх-Эрдэнэ нар оролцож байна.


Э.Бат-Yүл:  Би Нямдорж сайдаас асууя.  Энэ 5 мянган хятад иргэн Мянганы зам болон ажиллах хүчний хэлбэрээр орж ирээд, гаднаас орж ирж байгаа ажилчдад ногдуулж байгаа татвар нь 80 доллар шүү дээ, түүнийг чөлөөлсөн байдаг, энэ ямар учиртай юм бэ? Гаднаас ажилчид оруулж ирээд, оруулж ирсэн ажилчдынхаа  татварыг чөлөөлдөг энэ ямар учиртай юм бэ? 


Хоёрдугаарт нь, орж ирсэн ажилчид эргэж гарч байна уу? үлдчихээд  байна уу? миний дуулж байгаагаар зарим нэг компаниуд  ажилчдаа аваад гарч байна гэж байгаа. Ихэнх  компани орж ирсэн ажилчид нь энд үлдээд байна гэсэн юм  яриад байгаа юм. Хэн хяналт тавьж байна вэ? 


Ц.Нямдорж:  Зам барьж байгаа компаниуд гаднаас  ажилчин оруулж ирэх саналаа тавьдаг. Тэр саналыг Нийгмийн хамгаалал, хөдөлмөрийн яам нэгтгээд  зайлшгүй шаардлагатай гэж үзсэн компаниудын оруулах хүмүүсийн талаар Засгийн газарт оруулж ирж танилцуулаад, Засгийн газар шийдвэр гаргаад төлбөрөөс нь чөлөөлөөд, тоогий нь тогтоогоод ингээд  явчихдаг журам бий. Энэ асуудлыг Баярсайхан сайд хариуцаж оруулдаг. Өөрөөр хэлбэл гэрээгээр ажиллах хүч оруулж ирэх хуулийн дагуу. Ийм байдлаар энэ асуудал шийдэгдэж байгаа гэдгийг хэлье.


Орж ирж байгаа хүмүүс гарч байгаа явдал байна, бас зарим нь нуугдаж үлдэж байгаа явдал байна.  Засгийн газарт Баярсайхан сайд асуудал оруулаад. . .


Э.Бат-Yүл: Тэгээд  та нар тэгж оруулж ирдэг нь ямар учиртай юм бэ? Зам дээр хятадуудыг оруулж ирдэг нь гэдгийг асуугаад байгаа юм.


Ц.Нямдорж: Зарчмын хувьд миний   хариулаад байх асуудал биш. Энэ ажиллах хүч гадаадад гаргадаг, гадаадаас оруулдаг асуудлыг хариуцдаг Нийгмийн хамгаалал, хөдөлмөрийн яам, түүний дэргэдэх алба, гадаадаас ажиллах хүч оруулж ирж байгаа компаниудын саналыг аваад тэгээд түүнийгээ нэгтгээд Засгийн газарт оруулж ирээд тоогий нь тогтоолгоод төлбөрөөс нь чөлөөлүүлээд ингээд ажиллуулаад буцаагаад л гаргаж байгаа, хуулийн дагуу ийм ажил хийгдэж байгаа. Түрүүнд Батбаяр сайд байхдаа энэ асуудлыг хариуцаж оруулж ирж байсан. Одоо Баярсайхан сайд хариуцаж асуудлыг оруулж байгаа. Энэ бол хөдөлмөрийн гэрээгээр Монгол улсад ажиллаж, буцаж гарч байгаа гадаадын иргэдийн асуудал.


Шалтгаан нь ажлаа хурдан хийлгэе, зардлаа хэмнэе гэсэн ийм л үндсэн шалтгаан ярьдаг юм. Манайхаас тэр бүр ажиллах хүсэлт гаргаад тэнд очиж ажиллаад шаардлагыг нь хангаад байдаг явдал сайнгүй байгаа учраас л ийм шийдэлд хүрээд байна уу даа гэж ойлгож байгаа. Энэ асуудлаар дэлгэрэнгүй танилцуулах  шаардлагатай бол би Баярсайхан сайдад хэлье, учир шалтгааныг нь Их Хурлын гишүүдэд бичгээр ч гэсэн тарааж болно шүү дээ.


 Тийм иргэдийн асуудлаар энэ  хөдөлмөрлөх журмаар орж ирж байгаа хүмүүсийн асуудлаар энд шийдвэр нь гарсны дараа  виз олгодог асуудлыг нь энэ гадаадын иргэн, харьяатын албаны журмаар шийдэж байгаа.  


Yлдэж байна уу гэж. Ер нь ажиллах журмаар орж ирж байгаа гэхээсээ илүү хил орчмын бүс нутгаар түр хугацаагаар орж ирчихээд нутгийн  гүн рүү бултаж ирээд тэгээд суурьшаад  байгаа явдал гарч байгаа. Энэ талын асуудал дээр манай энэ гадаадын иргэд, харьяатын асуудал эрхлэх албаныхан хөөцөлдөөд гаргадгийг нь гаргаад явж л байна. Тэгэхдээ энэ хуулийг бүрэн сайн сахиулж чадаж байна гэж би хэлж чадахгүй ээ, дутагдал байгаа. 


Г.Баярмагнай:  Ажиллах орж ирж байгаа улсуудад  Хөдөлмөр, нийгмийн хамгаалал яамны хөдөлмөр эрхлэх зөвшөөрлийг үндэслээд манай оршин суух зөвшөөрөл яг тэр хугацаагаар  нь паспорт дээр нь тавьж өгч байгаа. Гарахад нь энэ бүртгэлээсээ хасуулж байна уу? үгүй  гэдэгт хяналт тавиад, гарахдаа хасуулаагүй хүмүүсийн асуудлыг хойноос нь хөөцөлдөөд ингээд буцааж гаргах ийм арга хэмжээ авч байгаа.  Ер нь Монгол Улсад орж ирээд  виз бүртгэлийн журам зөрчиж байгаа гадаадын иргэд байгаа юу үгүй юу гэдэгт нэлээд хяналт тавьж анхаарч хөөцөлдөж байгаа. Yүний үндсэн дээр  сүүлийн хоёр жилийн байдлаар нийтдээ  4000 орчим хүнийг захиргааны арга хэмжээ авч буцааж гаргасан. Зарим хүмүүс удаа дараа  орж ирээд  зөрчил гаргаж байгаа ийм асуудал байгаа. Энэ дээр Монгол Улсад орох эрхийг нь хязгаар тогтоогоод нэг жилээр гэдэг юм уу  ийм хугацаа өгөөд бид өөрсдийнхөө журмаар буцааж эх оронд нь явуулж, нэг жилээр орох эрхийг хасч байгаа. 


Ер нь өнгөрсөн хугацаанд  5 хүнийг Монгол улсаас албадан гаргасан байгаа. Энд Солонгосын хоёр иргэн байгаа.  Бангладешийн З иргэн байгаа. Монгол Улсад орж ирээд буцах зардал мөнгөгүй болсон ийм улсууд.


Р.Раш:  хариулахад хүндрэлтэй байж магадгүй, тэгэхдээ сонирхож асуумаар байна. Ер нь Богт хаант Монгол улсын үед энэ цагаач иргэдийн баримжаа тоог гаргасан юм байдаг уу манайд.  Жишээ нь 21 оны хувьсгалаас өмнө 600 мянган хүнтэй 7 сая малтай байсан Монгол л гэж ярьдаг тэр үед. 60-аад оны сүүлчээр ер нь ямар янзтай тоо хувь байсан юм бол. 7О-аад оны сүүлчээр, 80-аад он мөн иймэрхүү тоо баримт  байдаг уу?  нэгдүгээрт.


Хоёрдугаарт, энэ  хүмүүсийг гадаадын цагаач иргэдийг, гадаадын иргэдийг газар далд худалдаж аваад байна гэж ихээхэн яриа манай ард иргэдийн дунд байдаг. Энэ талаар ер нь  ямар нэгэн хийж барьж байгаа ажил би тагнуул гэдэг утгаар ярихад хэцүү байна, ер нь тиймэрхүү маягийн юм байдаг тал бий юу? үгүй юу? 


Энэ лиценз худалдаж авч байгаа, ашигт малтмалыг хамаагүй энд тэнд дуртай газраа шилжүүлж байгаа,  барьж байгаа, гадаадын иргэд авч байгаа, гадаадын иргэдэд шилжүүлж байгаа ийм  ямар нэгэн судалгаа гаргаж байгаа юм байна уу?  Ер нь  манай газрын дорх баялаг руу хамаагүй ингэж дайран давшилж байгаа өнөөгийн нөхцөлд цагаач иргэдийн тоог З жилээр  өнөөдөр 0.86 байна, 08-аас доогуур байх ёстой. Тийм учраас тэгээд хэдэн ч жилээр гэсэн иймэрхүү байдлаар хандаж байгаа юм шиг санагдаж байна.  Энэ 2005-2008 он гэдгийг шууд өнөөдөр батлах нь хэр зөв бол? нэмэлт тайлбар авмаар байна. Баярлалаа.


Ц.Нямдорж: Эхний асуултанд та нарт мэдээлэл байвал хариулаарай, ажлын хэсэг. Их төвөгтэй асуулт тавьж байна. Богдын засгийн үед хичнээн цагаач байсан, 60-аад онд хэд байсан хэд буцаж гарсан бэ гээд. Сүүлчийн асуулт, Раш гишүүн ээ. 08 хувьтай тэнцэнэ гээд Их Хурлаас баталсан, 08 хувиас хэтэрч болохгүй гэсэн тоог Их Хурлаас тогтоочихсон баримт бичигтээ. Тэгээд 4 жилээр нэг удаа тогтоодог, тэгэхдээ жил жилээр тогтоодог, 08 хувиас давсан тохиолдолд жил бүр хэлэлцэж тогтооно гэсэн ийм хуулийн заалттай юм. 2000-2004 оны  тоог иймэрхүү байдлаар тогтоолгосон, яг цагаачийн статус авсан нь  тогтоосон тооноосоо хавьгүй бага. Яг өнөөдрийн оруулж ирж байгаа жил, жилд 100 гэдэг ч гэсэн 4 жилийн дараа тэр хэмжээгээрээ шийдэгдэхгүй болов уу гэж ойлгож байгаа. Ийм л учиртай юм.


Тийм учраас яг цагаач иргэдийн тухайд бол  их олон болчихно гэсэн эмзэглэл бидэнд байхгүй байгаа.  Энд жишээ нь танилцуулганд та бүхэнд  тоо тараасан байгаа он, оноор нь, ерөнхийдөө тийм гайгүй хантай тоо гарч байгаа гэдгийг хэлье. Энэ хэлэлцэж байгаа асуудал бол нууцаар суугчдын тухай асуудал биш шүү дээ  албан ёсны цагаач байлгаж, удаан хугацаагаар байлгах иргэдийн асуудал. Тэр нууцаар байгаа иргэд бол илэрсэн тохиолдолд хөөгдөж гарах учиртай иргэд. Тэр жичдээ өөр асуудал. Хэлэлцүүлж байгаа асуудал бол зөвхөн цагаач иргэдийн асуудал байгаа.


Лицензийн тухай асуудлыг Батболд сайд хариулах байх. Лицензийг тойрсон янз бүрийн зовлон бий. Засгийн газрын хуралдаан дээр энэ олгогдсон лицензүүд хаашаа байна вэ? хэний эзэмшилд байна вэ судлаач гэсэн асуудал яригдсан. Энэ дагуу Yйлдвэр, худалдааны яам ажиллаж байгаа. Одоо Батболд сайд зарим тодруулга өгөх байхаа.


Сүх.Батболд:   Геологи, уул уурхайн салбарт газрын тосны салбартай холбогдсон асуудлуудаар нэлээд олон асуудал байгаа. Намрын чуулганы эхэнд бид нар мэдээлэл хийж байсан, үүний дагуу Их Хурлын гишүүдээс тодорхой асуудал тавьсны дагуу Засийн газар дээр ярьж, авах арга хэмжээнүүдийнхээ чиглэлээр ажиллаж байгаа. Мөн сүүлийн үед уул уурхайн салбарт бий болоод байгаа, мөн тодорхой хөдөлгөөн гишүүдээс гарсан санаачлагууд дээр үндэслээд Yйлдвэр, худалдааны яам тодорхой  арга хэмжээ авч, судалгаа хийгээд ашигт малтмалын хэрэг эрхлэх газартай хамтраад нэлээд арга хэмжээнүүд авч байгаа. Бид саяхан сайдын зөвлөлийн хурлаараа энэ салбарт бий болоод байгаа нөхцөл байдал, цаашдын авах арга хэмжээний талаар тодорхой асуудлууд ярьсан. Энэ асуудлуудаа бид Засгийн газрын хуралдаанд, Засгийн газрын гишүүддээ ирэх нэг дэх өдөр нэлээд дэлгэрэнгүй байдлаар танилцуулга хийхээр урьдчилан төлөвлөөд байгаа. 


Ингээд цаашид бид нар ямар арга хэмжээ авах вэ гэдэг талаар ялангуяа эрх зүйн баримт бичгүүдтэй холбогдуулаад, дээр нь   журамтай нь холбогдуулаад тодорхой асуудлуудыг Их Хурал дээрээ танилцуулах ийм арга хэмжээ авна гэж бодож байна. Энэ асуудлуудыг дотор гол нь яригдаж байгаа зүйл бол гадаадын хөрөнгө оруулалттай холбогдсон асуудлууд, лицензтэй холбогдсон асуудлууд, лицензийн наймаа гэж яригдаж байгаа энэ зүйлтэй холбогдсон асуудлууд, эдгээрийг ил тод болгох, ойлгомжтой байлгах, мөн тодорхой улс орны эрх ашигт нийцүүлсэн ямар асуудлууд байгаа юм бэ? нөгөө талаас Монгол Улсын Хөрөнгө оруулалтын орчинг тогтвортой байлгах, ойлгомжтой байлгах талыг нь ямар байлгах юм бэ гэсэн энэ бүх асуудлуудыг цогцоор нь авч үзсэн ийм асуудал байгаа. Yүний дээр нь энэ салбар дээр сая нэлээд хэдэн газруудаас бас тодорхой шалгалтуудыг  оруулж  улсын мэргэжлийн хяналтын газар, мөн аудитын газар болон бусад хуулийн байгууллагуудаас орсон шалгалтуудын дүн дээр үндэслэж эдгээр арга хэмжээнүүдийг авч байгаа гэдгийг тодорхой хэлье. Энэ чиглэлээр бид нэлээн тодорхой асуудлуудыг ойрын үед буюу дараагийн нэг дэх өдөр Засгийн газарт танилцуулж эхэлснээр бас олон нийтдээ болон Их Хуралд холбогдон танилцуулах арга хэмжээнүүд авагдана гэж ингэж үзэж байна.


Ц.Нямдорж: 2001 онд цагаач иргэдийн тоо 2431 байсан. 2004 онд 2268 болж 163 хүнээр буурсан 7.1 хувиар гэсэн үг.  Шалтгаан нь цагаачийн статус зөв тогтоосон, нутаг буцсан, нас барсан гэх мэтийн ийм шалтгаанууд цаана нь байдаг юмаа. 2004 онд жишээ нь 100-гийн лимиттэй байсан. 49 хүн цагаачлах хүсэлт гаргасны 47 нь шийдвэрлэгдсэн. Энэ 47 хүнээс 18 нь ОХУ-ынх, 14 нь Хятад, 11 нь Солонгос, 2 нь Энэтхэг, Лаос, Японы тус бүр 1 хүн байх жишээтэй. Өөрөөр хэлбэл Цагаач иргэдийн тоо  янз бүрийн орсон гарсан, хасагдсан, буцсан гээд яриад байвал тогтвортой нэг тоон дээр байгаад байгаа юм, сэтгэл зовоох юм энэ тал дээр гайгүй.  Сэтгэл зовоогоод байгаа юм бол энэ ажил хийх нэрийдлээр орж ирчихээд үлдчихдэг, хил орчмын бүс нутгаар түргэвчилсэн журмаар орж ирчихээд нутгийн гүн рүү явчихдаг, тэгээд энд тэнд нуугдаж амьдраад, хууль бусаар хөдөлмөр эрхлээд  ингээд энэ нь хүмүүсийн шүүмжлэлд өртөөд байгаа зовлон энд л бий. Бусад одоо энэ оруулж байгаа асуудалд  зовлон байхгүй.


Р.Раш: Өнөөдөр гэрт нь хүрээд очсон байдаггүй, Сэлэнгэ яваад өгсөн. Зүгээр иймэрхүү байдлаар явагсад үнэхээр олширлоо гэж хүмүүс тэгж ярилаа, олон түмний дунд ийм л яриа байгаа, нэгдүгээрт нь. 


Хоёрдугаарт нь, миний хоёр дахь асуултыг яасан юм бэ. Жил болгон тогтоож байх нь зөв юм биш үү гэдэг ийм зүйл. Бид нар З жилийн хугацаагаар одоо тогтоох гээд байна шүү дээ.


Ц.Нямдорж: 08 хувиас  хэтэрсэн тохиолдолд жил бүр Улсын Их Хурал тогтооно гэсэн хуультай юм. 08 хувийг хэвийн үзэгдэл гэж Их Хурал бодлогоо гаргачихсан. Одоо бол 01 хувьтай байгаа учраас 4 жилийн хугацаанд нэг удаа жил жилээр нь тогтоогоод тэгээд дээрээс нь  хэдийг нь хотод байлгах вэ? хэдийг нь хөдөө байлгах вэ гэдгийг хувиарлаад тогтоож байгаа юм. Тэгэхээр  одоохондоо жил жилд Улсын Их Хуралд асуудлыг авч хэлэлцэх нөхцөл бүрдээгүй байгаа гэж ойлгоод асуудлыг  4 жилээр нь хуулийнх нь дагуу л оруулж байгаа юм.


Д.Лүндээжанцан: Раш гишүүнээ нийлж нэгтгэж байгаад энэ асуудлаар асуулга тавьж болно. Богд засгийн үед хэд байсан гэж асуугаад байна. Тэр тоо баримтууд бол ер нь бий шүү дээ. З удаа оруулж ирсэн Манж чин улсын үед, хамгийн сүүлд Бадаргуулт  төрийн өмнө талд шинэ засгийн бодлого гэдгийн үед л 2 удаа оруулж ирсэн байгаа тэгээд тоо нь бий л дээ. Тэр тэрийг гаргаад өгөх хэрэгтэй Раш гишүүнд.


Д.Ганхуяг: Өмнөх хүмүүс бараг асуучихлаа. Тэгээд зөвхөн цагаач иргэд биш, хөдөлмөр эрхлэх гэрээгээр  орж ирж байгаа хүмүүс, одоо яг албан ёсоор байгаа саяны энэ статистик мэдээллээр гарсан цагаач иргэд  эдгээр хүмүүстэй холбоотой анхны төлбөр хураамж түрүүн Бат-Yүл гишүүн асууж байсан. Хүн амын орлогын албан татвар, Нийгмийн даатгалын шимтгэлээс  аль зэрэг орлого ордог юм болоо. Ер нь бусад цагаачлал их ордог оронд энэ хүн амын орлогын татвар, НДШ төлөхтэй уялдуулаад ажил, амьдрах нөхцөлийг сайжруулаад байдаг ийм зүйл байдаг юм байна. Хятадаас, шууд цагаачтай холбоотой биш, энэ ажиллахаар орж ирээд байгаа хүмүүс эргэж гарахгүй байгаа байдал бидний  сэтгэлийг их зовоож байгаа асуудал. Тэгээд энэ  дотоодод ажиллахтай холбоотой аж ахуйн нэгжид  гадаадын ажиллах хүний  хэмжээ тоо нь 5 хувь гээд тийм заалт байдаг. Энэ хэр зохимжтой юм болоо? өнөөдөр   практик ажиглалтаар үзээд  байхад 5 хувиас аль хэдийн хэтэрсэн тийм учраас үүнийг зохимжтой тоо гэж үздэг болов уу, энэ дашрамд асуухад. 


Нөгөө талаас  энэ орж ирж байгаа хүмүүс цагаачдаас гадна ажиллахаар орж ирж байгаа хүмүүс монголын мал аж ахуйн гаралтай түүхий эдийг ноос, ноолуур, арьс шир гээд авдаг. Yүнийг бид бүхэн мэдэж байгаа. Энэ хүмүүс монголчуудтай адил татвар төлж байна уу? энэ талын бүртгэл, хяналт байна уу? 


Ер нь орж гарч байгаа гадаадын иргэдтэй холбоотой хил цагдаа, хөдөлмөр нийгэм хамгааллын яамыг хооронд нь сүлжээгээр холбосон ийм электрон сүлжээ байдаг юм уу, хоорондоо комисс уулзаж ярьдаг, дүгнэдэг, ажлаа боловсронгуй болгодог ийм менежмент, зохион байгуулалтын асуудал хийгддэг үү? Аль түвшинд явагддаг вэ гэсэн асуулт байна. Баярлалаа.


Г.Баярмагнай:  Гадаадын иргэдийг хөдөлмөр эрхэлж байгаа ажил хийлгэж байгаа улсуудын тулд санал тавихын тулд хууль хяналтын бусад бүх байгууллагуудыг хамарсан  харилцан мэдээлэл солилцох журам батлуулаад  4 жилийн хугацаанд ажиллаж байгаа.


Ингээд 21 аймаг болон   төрийн захиргааны гадаадын иргэдтэй үйлчилгээ явуулдаг бүх байгууллагуудаас мэдээлэл харилцан авч солилцоод явж байна. Нөгөө талаар  энэ орлогын талаар татварын байгууллагуудаас энэ  улсуудын хөдөлмөр эрхлэх зөвшөөрөл олгохдоо татвараа төлж үү? үгүй юу гэдгийг лиценз бүх юмнуудыг үзээд татварын байгууллагуудаар үйлчилгээ хийлгээгүй бол тэр рүү явуулж үйлчилгээгий нь хийлгэсний дараа гадаадын иргэн, харьяатын алба оршин суух зөвшөөрлийн үйл ажиллагааг явуулж байна. Энэ дээр би нэг зүйлийг тодруулж хэлье. Гадаадын  цагаач иргэдийн тухай бид нар хэлэлцэж байгаа учраас хувийн хэргээр Монгол Улсад 5 жилээс дээш хугацаагаар амьдрахаар ирсэн хүнийг цагаач гэж хэлнэ гээд гадаадын иргэний эрх зүйн байдлын тухай хуульд тодорхой заасан байгаа. Тэгэхээр энэ цагаачлал гэдэг улсууд маань Монгол Улсад төрсөн, өссөн голдуу ийм улсууд байж байгаа. Одоогийн байж байгаа  2268 хүний  1316 нь хятад гаралтай ийм хүмүүс байна. 900 нь орос үндэстэн, үлдсэн 52 нь бусад орны улсууд. Энэ  дотор Украйн, АНУ, БНСУ, Белорус, Чех, ХБНГУ, Унгар, Япон, Энэтхэг, Куба, Лаос, Молдав гэсэн ийм бүрэлдэхүүнтэй ийм цөөхөн хүн байгаа юм. 


Цагаачийг  Монгол Улсад оруулахад өндөр шалгууртай хуулиараа. Хөрөнгийн эх үүсвэр байна уу? үгүй юу гэдгийг нэлээд нягталж харж үзэж байгаа. Мөн ДОХ болон бэлгийн замын халдварт өвчтэй эсэх шинжилгээг хийлгэж байгаа, шинээр зөвшөөрөл олгохдоо ингэж байж Монгол Улсад оруулж байгаа.


Ж.Гүррагчаа: З асуулт асууя. Энэ цагаач иргэдээс гадна гадаад улсын иргэн Монгол Улсын харьяат болсон ийм юм байдаг уу? тийм тоо байна уу? урд хойд хөршөөр ялгаатай хэлбэл энэ болох уу? ийм боломж байна уу? 


Миний дараагийн асуултыг түрүүн Нямдорж сайд хариулчих шиг болсон. Энэ хоёр хөршид бид жилд ЗО, ЗО хүн гэж ингэж  бодож байгаа юм байна. Ирж байгаа хүсэлт нь үүнээс илүү байдаг уу? дутуу байдаг уу? Нямдорж сайдын түрүүчийн хэлснээр бол энэ ЗО-даа бараг хүрдэггүй юм шиг ингэж  ойлгосон. Yүнийг нэг хариулж өгөхгүй юу? Дараагийн З дахь асуулт нь манай ширээнийхэн зөвлөж ярьж байгаад их чухал асуулт гэж нэг асуулт тавихаар боллоо. Энэ хүмүүсийн хүйсээр нь ялгаж тоо тогтоож болох уу гэсэн асуулт байна. Өөрөөр хэлбэл эрэгтэй хэд орох вэ? эмэгтэй хэд орох вэ? гэсэн. Баярлалаа.


Г.Баярмагнай: Орж ирж байгаа хүмүүсийг бид хүйсээр нь ялгаж хяналт шалгуур тавихгүй байгаа. Голдуу өргөдөл материал өгөөд түүнийх нь үндсэн дээр холбогдох бүх байгууллагуудаар шалгуулаад ялангуяа тагнуул, цагдаагийн байгууллагуудын шугамаар шалгаж байгаа.  Урьд нь хэрэг зөрчилд холбогдож байсан уу, Монгол Улсад оруулж болохгүй үндэслэл юу байна вэ гэх жишээний энэ асуудлуудыг  нягталж үзсэний үндсэн дээр ингэж байгаа. Тэгэхдээ эмэгтэй хүн цөөхөн орж ирдэг. 


Харьяат болсон хүний дотор цагаач байгаа юу гэвэл цагаач статустай хүн бол тэр улсынхаа харьяат хэвээрээ байгаа. ОХУ-ын, Хятадын  харьяат хэвээрээ байгаа. Хэрвээ Монгол Улсын харьяа болно гэвэл иргэнийхээ харьяаллаасаа гарч байгаа тэгж байж Монгол Улсын харьяат болно. Манайхаар  дамжуулаад Монгол Улсын Ерөнхийлөгчид хандаж өргөдөл гаргаж байгаа. Yүний үндсэн дээр асуудлыг боловсруулж, хянаж шалгуулаад холбогдох байгууллагуудаар судалгаа хийлгээд, Ерөнхийлөгчид өргөн барьж, харьяатын асуудлыг шийдвэрлүүлж байгаа. 


2000 онд ОХУ-ын харьяат байсан 2 хүн, 2001 онд Хятадын харьяат байсан 5 хүн, 2004 онд Хятадын харьяат байсан 21 хүн, ОХУ-ын 1 харьяат байсан, Иракийн иргэн байсан 1 хүн тус тус Монгол Улсын харьяат болсон байгаа.


Д.Лүндээжанцан: Илтгэлтэй холбогдуулан асуух асуулт дууслаа. 


Тогтоолын төслийн талаар Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Л.Гансүх танилцуулна.


Л.Гансүх:  Улсын Их Хурлын дэд дарга, эрхэм гишүүд ээ

Монгол Улсын Засгийн газраас 2005 оны 4 дүгээр сарын 28-ны өдөр Улсын Их Хуралд өргөн мэдүүлсэн Монгол Улсад 2005-2008 онд оруулж болох цагаач гадаадын иргэдийн тоо, бүтэц, байршлын тухай Улсын Их Хурлын тогтоолын төслийг хэлэлцэх эсэх асуудлыг Аюулгүй байдал, гадаад бодлогын байнгын хороо 2005 оны 5 дугаар сарын 4-ний өдрийн хураладанаар хэлэлцээд дараахь санал дүгнэлтийг Улсын Их Хурлын чуулганы нэгдсэн хуралдаанд оруулж байна.


Хил хамгаалах ерөнхий газар, Гадаадын иргэн, харьяатын асуудал эрхлэх албаны гаргасан зохих судалгаанд тулгуурлан Монгол Улсад оруулж болох цагаач гадаадын иргэдийн тоо, бүтэц, байршлын тухай тогтоолын төслийг Улсын Их Хурлын чуулган нэгдсэн хуралдаанд оруулж хэлэлцүүлэх нь зүйтэй гэж Байнгын хорооны гишүүд үзлээ.


Байнгын хорооны хуралдаанд оролцсон гишүүдээс тогтоолын төсөлд зарчмын зөрүүтэй санал гаргаагүй, түүнчлэн төслийг батлах санал гаргасан тул Монгол Улсын Их Хурлын чуулганы хуралдааны дэгийн 23.8-д заасны дагуу төслийн эцсийн хэлэлцүүлгийг шууд явуулах нь зүйтэй гэж үзсэн болно.


Улсын Их Хурлын эрхэм гишүүд ээ

Монгол Улсад 2005-2008 онд оруулж болох цагаач иргэдийн тоо, бүтэц, байршлын тухай  Улсын Их Хурлын тогтоолын төслийг хэлэлцэх  эсэх  асуудлаар гаргасан Аюулгүй байдал, гадаад бодлогын байнгын хорооны санал дүгнэлтийг  хэлэлцэн  шийдвэрлэж өгөхийг хүсье.


Анхаарал тавьсанд баярлалаа.


Д.Лүндээжанцан: Гансүх гишүүнд баярлалаа.Одоо  Байнгын хорооны дүгнэлттэй холбогдуулан асуух асуулттай гишүүн асуултаа асууя.


Л.Пүрэвдорж: Баярлалаа. Ерөнхийдөө гадуур ярихаар энэ гадны цагаач иргэдийн тоо олширлоо, хууль ба хууль бусаар сууж байгаа. Тэр нь ч бидний өдөр тутмын амьдрал дээр мэдрэгддэг шүү дээ. Бүх түүхий эдийг  орж ирээд хамаад явчихдаг. Өнөөдөр Монголын түүхий эдийн  үнэ ямар байх вэ гэдэг бол урд хөршийн худалдаачдын  бодлого санаачлагаас шууд шалтгаалж байх жишээтэй. Ингээд энэ чинь ахуйн хүрээнд яриад байхаар зэрэг тийм ч их тайван байгаад байхааргүй байдал байна гэж яригдаад байдаг. Гэтэл бид өнөөдөр цагаач иргэдийнхээ тухай асуудлыг ярихаар  зэрэг 2000  хүний тухай яриад байдаг. Тэр 2000-ын ихэнх нь монголд төрсөн хүмүүсийг бүртгээд авчихсан. Тэр нь тэгээд зарим нь үхдэг, зарим нь нэмэгддэг ийм тоо яриад байдаг. Гэтэл яг бодит байдал дээрээ тэр цагаач гэдэг юм уу ил далд монгол улсад, энэ цагаачлалын тоог бид яах гэж баталж байна вэ?  ерөөсөө гаднаас монголд амьдарч байгаа тэр гадны үндэстнүүдийн тоог хязгаартай байлгая гэсэн ийм том бодлогын хүрээнд ярьж байгаа шүү дээ. Тэгээд тэр том бодлогынхоо л хүрээнд асуудлаа авч хэлэлцэх нь зөв юм биш үү Улсын Их Хурал. Албан ёсны хэдэн тоо тогтоодог юмаа сонсоод, тэгээд түүнийг жил жилд баталж байх нь үндсэндээ их явцуурч байна гэж би ойлгож байна.


Тийм учраас энэ Байнгын хорооноос миний асуух гээд байгаа юм бол үүнийг ингэж хэдэн албан ёсны тоонд хууртаад бодлогоо алдаж байгааюм биш үү. Yүнийг өнөөдөр ингэж тоо батлахаа боливол яасан юм бэ? бид нар гадаанас сууж байгаа, амьдарч байгаа хууль ба хууль бусаар  сууж байгаа улсуудынхаа тоог мэдэж  дүгнэлт хийгээд нэгмөсөн үүнийгээ авч хэлэлцвэл яасан юм бэ?  тэгэхгүй болохоор одоо ингээд илээд л өнгөрч байна. Хэрэг дээрээ бол Монголд төрсөн орос, хятад хэдэн хүний асуудлыг яриад ч гаднаас орж ирээд хууль бусаар Монгол оронд амьдарч ажиллаж байгаа хүмүүсийн тоо хэд байна вэ? юу хийж байгаа юм бэ? ямар сайн нөлөөтэй байна вэ? ямар муу нөлөөтэй байгааг бид мэдэхгүй л өнгөрч байна. Тэгэхээр би юу гэх гээд байна вэ гэхээр  ингэж илж өнгөрөх шаардлага алгаа. Энэ асуудлыг буцаагаад ерөөсөө дахин нэг мөсөн бүх судалгаа хийж байгаад, тэгээд авч хэлэлцвэл яасан юм бэ гэсэн ийм асуултыг би Байнгын хорооноос асууж байгаа юм, тэгвэл дээр юм биш үү гэж асууж байгааюм.


Ж.Батхуяг: Баярлалаа. Пүрэвдорж гишүүний асуулт нь голдуу санал байна. Бид нар анхаарч үзээд хэлэлцэх ёстой асуудал гэж бодож байна. Өчигдөр Байнгын хорооны хуралдаанаар Монгол Улсад 2005-2008 онд оруулж ирэх цагаач иргэдийн гэдэг яг тэр хүрээндээ л хуулиар тогтоосон хуулийн заалтын дагуу цагаач иргэдийн тоог хэдийг зөвшөөрөх вэ ямар үндэстэй байх вэ? хаана байршуулах вэ гэдэг тэр асуудлыг л хэлэлцсэн. Мэдээж хэрэг Улсын Их Хурлын хүрээнд одоо  хууль бус цагаачдын асуудлыг хэлэлцэх асуудал зайлшгүй байх ёстой. Тэр бол Монголын төрийн том бодлогын нэг хэсэг байх ёстой. Түүнийг Засгийн газраас юм уу Улсын Их Хурлын гишүүд санаачлагаар, асуулгаар хэлэлцэх бололцоо байгаа гэж үзэж байна. Баярлалаа.


Л.Пүрэвдорж:  Их Хурлын гишүүдийг, өөрсдийгөө хуурахын хэрэг байна уу? энэ асуудлыг буцаавал яасан юм бэ? 


Д.Лүндээжанцан: Наадах чинь санал байна шүү дээ.


Г.Занданшатар: Баярлалаа. Өнөөдрийн сонин дээр Буянт-Ухаагаар гарч Мексик явах гэж байсан БНСУ-ын иргэний паспорттай Хятад улсын 4 иргэнийг баривчилсан. Энд холбогдох албаны хүмүүс холбогдсон  тухай мэдээлэл гарсан байна. Энэ асуудалтай хэдийгээр шууд холбоогүй ч гэсэн энэ пакт баримтаас харахад статистикийн цагаачлалын талаарх тоо баримт хэр зэрэг үндэслэлтэй юм бол? Сая Пүрэвдорж гишүүн болон бусад гишүүдийн асууж тодруулаад байгаа зүйлүүд  энэ тоо баримтанд иймэрхүү мэдээллүүд гараад нүдэн дээр гудамжаар явж байгаа хүмүүсийн хэдэн хувь нь ямар хүмүүс явж байна вэ гэдэгтэй үндэслээд бодохоор өөр юм харагдаад байгаа юм. Yүнийг Аюулгүй байдал, гадаад бодлогын байнгын хорооноос энэ асуудлаар тусад нь  шалгаж, энэ асуудлаар  асуудал оруулж ирэх бололцоотой юу гэж Байнгын хорооноос асуумаар байна.


Ж.Батхуяг: Байнгын хороогоор юу ч хэлэлцэж болно. Одоогоор төлөвлөсөн тийм асуудал байхгүй байна, би бол мэдэхгүй байна.


Б.Батбаяр: Баярлалаа.  Аюулгүй байдал, гадаад бодлогын байнгын хорооноос асууж байгаа юм.  Энэ хороо бол Монгол Улсын улс төрийн болон эдийн засгийн аюулгүй байдлыг  онцгой анхаарал хандуулах ёстой гэж ойлгож байна. Эдийн засгийн аюулгүй байдал маань ер нь тийм их  сайн биш байгаа гэж би хэлэх байна.  Сая Ганхуяг, Пүрэвдорж гишүүд ч асуулаа. Жирийн зах дээр очоод харахад хөдөө  аймаг суманд явж байхад энд тэндгүй л арьс шир цуглуулсан, ноос ноолуур цуглуулсан, гурил будаа зарсан ийм л  наймаачид хятад голдуу улсууд явж байх юм. Энэ дээр ямар анхаарал тавьж, ямар бодлого явуулж байна вэ? Миний бодоход энэ дээр ямар ч юм байхгүй.  Яг монгол иргэн шиг мөнгө барьчихаад худалдаад л явж байдаг. Тэр татвар хяналтын байгууллага нь ч яадаг юм бэ? бүү мэд. Монгол  иргэдээс хамгийн гол нэг онцлог нь тэд нар татвар төлөхгүй байх шиг байгаа юм. Монгол иргэдээ болохоор чи татвар төл, тэгэхгүй бол торгоно, хорино гээд байдаг, хятад, орос болохоор юу ч төлдөггүй, тэгээд юмаа аваад гараад яваад өгдөг. Энэ дээр та нар анхаарлаа хандуулаач гэж  хэлмээр байна.


Хоёрдугаар асуулт,  жижиг дунд үйлдвэрлэлийг хөгжүүлнэ, дэмжинэ гэдэг. Хэрэг дээрээ дэмжиж байгаа юм надад харагдахгүй байна. Жижиг дунд үйлдвэрийг дэмжихэд хамгийн гол нь санхүүгийн асуудал, мөн түүнчлэн мэргэжилтэй боловсон хүчний асуудал байгаа, хүнээ сургах асуудал. Гэтэл гадаадаас янз бүрийн мэргэжилтэй улсууд ирдэг,  их зовлонтой байдаг гэнээ. Нэг мэргэжилтэн авчирахаар зэрэг татвар, хураамж гээд 100 доллар ч гэнэ үү? Сар бүхэнд хураагаад байдаг, энэ ямар учиртай юм бэ? ийм хууль бус орлогын эх үүсвэр гаргахыг хаанаас дүрэм  журмаар тогтоосон юм бэ гэдгийг сонирхож байн а.


Ж.Батхуяг: Шууд Байнгын хороо ч хариулаад байх асуудал биш юм шиг  байна. Хариуцаж ажиллаж байгаа Засгийн газрын байгууллагууд хариулбал илүү дөхөмтэй байх. Тэгэхдээ  Байнгын хороо энэ хоёр асуудал дээр анхаарч ажиллана.


Д.Лүндээжанцан: Ер нь бол санал шүүмжлэл юм байна. Гадаадын мэргэжилтний мөнгө төгрөг гээд их олон асуудал гарч байгаа. Баярсайхан сайд хариулъя.


Ц.Баярсайхан:  Би ингэж ойлгож байна. Гадаадын иргэний эрх зүйн байдлын тухай хуулийн 24.2 дахь хэсэгт заасныг үндэслээд  Монгол  улсад 2005-2008 онд жил бүр оруулж болох цагаач иргэдийн тоог тогтоож байгаа энэ асуудлыг хэлэлцэж байна гэж ойлгож байгаа. Энэ бол жил болгон хуулийн дагуу хэлэлцээд явдаг ийм л зүйл. 


Хөдөлмөр эрхэлж байгаа иргэдийн хувьд мөн  Гадаадад ажиллах хүч гаргах,  гадаадаас ажиллах хүч, мэргэжилтэн авах хуулийн заалтын дагуу гадаадаас тухайн  салбарт авч болох ажиллагсдын тооны тодорхой квот тогтоосон Засгийн газрын тогтоол батлагдаад гарсан. Энэ тогтоолыг жил болгон өөрчлөн баталдаг. Энэ жил тухайлбал  гадаадаас ажиллах хүч авч байгаа компаниудын хувьд дээд тал нь  нийт ажиллагсдын 44 хувьд нь гадны хүн авахыг зөвшөөрсөн байгаа. Тэгээд гадаадаас гэрээний дагуу ажиллах хүч авч байгаа нөхцөлд тэднээс ажлын байрны төлбөр ногдуулж авдаг. Улсын хэмжээний томоохон тендер, Засгийн газрын  мөрийн хөтөлбөрт орсон Засгийн газар хоорондын хэлэлцээрийн дагуу Монголын талын хөрөнгө оруулалтад тодорхой татвар хураамжийг оруулахаар тооцсон байвал ажлын байрнаас нь чөлөөлдөг ийм л зүйлээр явж байгаа. Сая Батбаяр гишүүний тавьж байгаа зах дээр наймаа арилжаа хийж байгаа хүмүүсийн хувьд бол түр визтэйгээр орж ирж явдаг байх. Түүнээс байнгын буюу хөдөлмөр эрхлэх зөвшөөрөл аваад, хөдөлмөр халамж, үйлчилгээний газрын  тэр дүрэм, журмаар нь явж байгаа тийм хүмүүс байхгүй болов уу л гэж бодож байна. Ер нь гол төлөв барилгын салбар, бусад салбар дээр жишээлбэл уул уурхайн зарим салбар дээр гадны ажиллагсад бий. Энэ хүмүүс хуулийн дагуу тогтоосон квотоор ажиллаж байгаа ийм л хүмүүс байгаа.


Д.Лүндээжанцан: Байнгын хорооны дүгнэлттэй холбогдуулан асуух асуулт дууслаа.


Байнгын хорооны саналаар Монгол Улсад 2005-2008 онд оруулж болох цагаач иргэдийн тоо, бүтэц, байршлын тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье.


Зөвшөөрсөн 
35


Татгалзсан 

8


Бүгд 


43


81.4 хувийн саналаар дэмжигдлээ.


Байнгын хорооны саналаар дээрхи  тогтоолыг анхны хэлэлцүүлгээр батлах горимын  саналыг дэмжье.


Зөвшөөрсөн 
26


Татгалзсан 

17


Бүгд 


43


60.5 хувийн саналаар дэмжигдлээ.


Монгол Улсад 2005-2008 онд оруулж болох цагаач иргэдийн тоо, бүтэц, байршлын тухай Улсын Их Хурлын тогтоолыг бүхэлд нь баталъя.


Зөвшөөрсөн 
32


Татгалзсан 

12


Бүгд 


44


72.7 хувийн саналаар батлагдлаа.


Ажлын хэсгийнхэнд баярлалаа.


Уг асуудлыг 11 цаг 07 минутад хэлэлцэж дуусав.

Та бүхэнд хоёр эцсийн найруулга тараасан байгаа.

Гэрээ соёрхон батлах тухай гэсэн эцсийн найруулга байна. Монгол Улс Азийн хөгжлийн банкны хооронд 2005 оны 1 дүгээр сарын 26-ны өдөр байгуулсан Бүс нутгийн авто замыг хөгжүүлэх төслийн гэрээг Засгийн газрын  өргөн барьснаар соёрхон баталсугай. Энэ Гэрээ соёрхон батлах тухай хуулин дээр  саналтай гишүүн байна уу? Алга байна.

Гэрээ соёрхон батлах тухай  хуулийн эцсийн найруулгыг сонслоо.

Сая баталсан Монгол Улсад 2005-2008 онд оруулж болон цагаач, гадаад иргэдийн тоо, бүтэц, байршлын тухай Улсын Их Хурлын тогтоолын  эцсийн найруулгыг тараасан байгаа. 

Эцсийн найруулга дээр саналтай гишүүн байна уу? Алга байна.

Эцсийн найруулгыг сонслоо.

Гурав. Монгол Улсаас гадаад улсад суух зарим Онц бөгөөд Бүрэн эрхт элчин сайдыг томилох, эгүүлэн татах асуудлыг зөвшилцөх тухай
Уг асуудлын талаар Ерөнхийлөгчийн Гадаад бодлогын зөвлөх Д.Цогтбаатар танилцуулга хийнэ. 


Д.Цогтбаатар: Улсын Их Хурлын дэд дарга, эрхэм гишүүд ээ

Монгол Улсын Yндсэн хуулийн гучин гуравдугаар зүйлийн 1 дэх хэсгийн  дахь заалт, «Дипломат албаны тухай» хуулийн 16 дугаар зүйлийн 1 дэх хэсэг, «УИХ-ын хуралдааны дэг»-ийн арван нэгийг тус тус баримтлан Монгол Улсаас Бүгд Найрамдах Болгар  Улсад суугаа Онц бөгөөд Бүрэн эрхт Элчин сайд Бүдрагчаагийн Даш-Ёндон, Монгол Улсаас Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Дамдинжавын Дашням, Монгол Улсаас Канад Улсад суугаа Онц бөгөөд Бүрэн эрхт Элчин сайд Галсангийн Батсүх, Монгол Улсаас Бүгд Найрамдах Куба Улсад суугаа Онц бөгөөд Бүрэн эрхт элчин сайд Гүржавын Эрдэнэ, Монгол Улсаас ОХУ-д сугаа Онц бөгөөд Бүрэн эрхт элчин сайд Санжийн Баяр, Монгол Улсаас Тайландын Вант Улсад суугаа Онц бөгөөд Бүрэн эрхт Элчин сайд Лувсандоржийн Даваагив, Монгол Улсаас Бүгд Найрамдах Хятад Ард Улсад суугаа Онц бөгөөд Бүрэн эрхт Элчин сайд Лувсандагвын Амарсанаа, Монгол Улсаас Бүгд Найрамдах Франц Улсад суугаа Онц бөгөөд Бүрэн эрхт Элчин сайд Цэндийн Батбуян, Монгол Улсаас Бүгд Найрамдах Чех Улсад суугаа Онц бөгөөд Бүрэн эрхт Элчин сайд Шижээхүүгийн Одонбаатар, Монгол Улсаас Швейцарын Холбооны Улсад суугаа Онц бөгөөд Бүрэн эрхт Элчин сайд Хасбазарын Бэхбат нарыг эгүүлэн татах;


Монгол Улсаас Бүгд Найрамдах Болгар  Улсад суух Онц бөгөөд Бүрэн эрхт Элчин сайдаар Бадамдоржийн Батхишиг, Холбооны Бүгд Найрамдах Герман Улсад суух Онц бөгөөд Бүрэн эрхт Элчин сайдаар Түвдэндоржийн Галбаатар, Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар Равдангийн Хатанбаатар, Канад Улсад суух Онц бөгөөд Бүрэн эрхт Элчин сайдаар Дүгэржавын Готов,  Бүгд Найрамдах Куба Улсад суух Онц бөгөөд Бүрэн эрхт элчин сайдаар Бямбадоржийн Гомбо, ОХУ-д суух Онц бөгөөд Бүрэн эрхт элчин сайдаар Лувсандандарын Хангай, Тайландын Вант Улсад суух Онц бөгөөд Бүрэн эрхт Элчин сайдаар Яйчилын Батсуурь, Бүгд Найрамдах Хятад Ард Улсад суух Онц бөгөөд Бүрэн эрхт Элчин сайдаар Галсангийн Батсүх, Бүгд Найрамдах Франц Улсад суух Онц бөгөөд Бүрэн эрхт Элчин сайдаар Раднаабазарын Алтангэрэл, Бүгд Найрамдах Чех Улсад суух Онц бөгөөд Бүрэн эрхт Элчин сайдаар Очирын Энхтөр,  Швейцарын Холбооны Улсад суух Онц бөгөөд Бүрэн эрхт Элчин сайдаар Данзанноровын Болдбаатар  нарыг
 тус тус томилуулах саналыг зөвшилцөхөөр өргөн мэдүүлж байна.


Дээр дурдсан дипломат төлөөлөгчийн газрын тэргүүн нарыг эгүүлэн татах, нэр дэвшигчдийг дипломат төлөөлөгчийн газрын тэргүүнээр томилох саналыг Монгол Улсын Засгийн газар 2005 оны  5 дугаар сарын 2-ны өдөр Монгол Улсын Ерөнхийлөгчид Засгийн  газрын тухай хуулийн 15 дугаар зүйлийн 4 дэх хэсгийг үндэслэн өргөн мэдүүлсэн.


Дипломат төлөөлөгчийн газрын тэргүүнээр томилох, нэр дэвшигчдийг сонгон авахдаа төр засгийн байгууллагад удирдах албан тушаал хашиж, идэвх санаачлага, үр бүтээл, тогтвор суурьшилтай  ажиллаж байгаа өндөр мэдлэг боловсролтой  мэргэжлийн ур чадвар сайтай удирдах ажлын дадлага туршлагатай, гадаад хэлний зохих мэдлэгтэй зэргийг харгалзсан.


Нэр дэвшигчид улс орноо хилийн чанадад төлөөлөн ажиллаж, энэхүү өндөр хариуцлагатай, нэр хүндтэй албыг хаших бүрэн боломжтой гэж үзэж Монгол Улсын Ерөнхийлөгч,  Засгийн газар, Улсын Их Хурлын Аюулгүй байдал, гадаад бодлогын байнгын хорооны гишүүд дэмжсэн санал өгсөн.


Танилцуулж буй асуудлыг хэлэлцэн шийдвэрлэж өгнө үү.


Анхаарал тавьсанд баярлалаа.

Д.Лүндээжанцан: Цогтбаатар зөвлөхөд баярлалаа. Одоо Монгол Улсаас гадаад улсад суух зарим Онц бөгөөд Бүрэн эрхт элчин сайдыг томилох, эгүүлэн татах асуудлыг зөвшилцөх тухай асуудлаархи Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн  Н.Энхболд танилцуулна.

Н.Энхболд: Улсын Их Хурлын дэд дарга, эрхэм гишүүд ээ !
 
Монгол Улсын Ерөнхийлөгчөөс 2005 оны 5 дугаар сарын 3-ны өдөр Улсын Их Хуралд өргөн мэдүүлсэн зарим хүмүүсийг Онц бөгөөд Бүрэн эрхт Элчин сайдаар томилох, эгүүлэн татах саналыг зөвшилцөх тухай асуудлыг Аюулгүй байдал, гадаад бодлогын байнгын хороо 2005 оны 5 дугаар сарын 4-ний өдрийн хуралдаанаараа хэлэлцээд дараахь дүгнэлтийг Улсын Их Хурлын чуулганы нэгдсэн хуралдаанд оруулж байна.
 
Монгол Улсын Их Хурлын чуулганы хуралдааны дэгийн Арван нэгийн 2-т заасны дагуу Онц бөгөөд Бүрэн эрхт Элчин сайдаар томилох асуудлаар хүн нэг бүр дээр ил санал хураалт явуулав.
 
Санал хураалтаар Оросын Холбооны Улсад суух Онц бөгөөд Бүрэн эрхт Элчин сайдаар томилох Лувсандандарын Хангай гишүүдийн 100 хувийн, Болгар Улсад суух Онц бөгөөд Бүрэн эрхт Элчин сайдаар томилох Бадамдоржийн Батхишиг, Холбооны Бүгд Найрамлах Герман Улсад суух Онц бөгөөд Бүрэн эрхт Элчин сайдаар томилох Түвдэндоржийн Галбаатар , Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар томилох Равдангийн Хатанбаатар, Канад Улсад суух Онц бөгөөд Бүрэн эрхт Элчин сайдаар томилох Дүгэржавын Готов, Бүгд Найрамдах Куба Улсад суух Онц бөгөөд Бүрэн эрхт Элчин сайдаар томилох Бямбадоржийн Гомбо нар тус бүр гишүүдийн 92.8 хувийн, Тайландын Вант Улсад суух Онц бөгөөд Бүрэн эрхт Элчин сайдаар томилох Яйчилын Батсуурь, Бүгд Найрамдах Хятад Ард Улсад суух Онц бөгөөд Бүрэн эрхт Элчин сайдаар томилох Галсангийн Батсүх, Бүгд Найрамдах Франц Улсад суух Онц бөгөөд бүрэн эрхт Элчин сайдаар томилох Раднаабазарын Алтангэрэл, Бүгд Найрамдах Чех Улсад суух Онц бөгөөд Бүрэн эрхт Элчин сайдаар томилох Очирын Энхтөр, Швейцарийн Холбооны Улсад суух Онц бөгөөд Бүрэн эрхт Элчин сайдаар томилох Данзанноровын Болдбаатар нар тус бүр гишүүдийн 93.3 хувийн саналыг авсан болно.
 
Монгол Улсаас Бүгд Найрамдах Болгар Улс, Бүгд Найрамдах Казахстан Улс, Канад Улс,Бүгд Найрамдах Куба Улс, Оросын Холбооны Улс, Тайландын Вант Улс, Бүгд Найрамдах Хятад Ард Улс, Бүгд Найрамдах Франц Улс, Бүгд Найрамдах Чех Улс, Швейцарын Холбооны Улсад тус тус суугаа Онц бөгөөд Бүрэн эрхт Элчин сайд Бүдрагчаагийн Даш-Ёндон, Дамдинжавын Дашням, Галсангийн Батсүх, Гүржавын Эрдэнэ, Санжийн Баяр, Лувсандоржийн Диваагив, Лувсандагвын Амарсанаа, Цэндийн Батбуян, Шижээхүүгийн Одонбаатар, Хасбазарын Бэхбат нарыг эгүүлэн татах саналыг гишүүдийн 86.7 хувь нь дэмжлээ. 
 
Улсын Их Хурлын эрхэм гишүүд ээ !
 
Зарим хүмүүсийг Онц бөгөөд Бүрэн эрхт Элчин сайдаар томилох, эгүүлэн татах Монгол Улсын Ерөнхийлөгчийн саналыг зөвшилцөх тухай асуудлаар Аюулгүй байдал, гадаад бодлогын байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье.
 
Анхаарал тавьсанд баярлалаа.
 
Д.Лүндээжанцан: Одоо  асуудал оруулсан Ерөнхийлөгч ба түүний төлөөлөгч, холбогдох байгууллага Засгийн газар болон Аюулгүй байдал, гадаад бодлогын байнгын хороо мөн Элчин сайдад нэр дэвшигч нараас асуух асуулттай гишүүд нэрсээ ирүүлнэ үү.

С.Ламбаа:  Баярлалаа. Би  элчин сайдаар томилогдох гэж байгаа улсуудаас асуух асуулт биш л дээ. Энэ оруулж ирж байгаа Байнгын хорооны дүгнэлттэй холбогдуулан, ер нь энэ элчин сайдыг томилох гэдэг асуудал дээр эргэлзээ төрж байгаа юм. Нэг хэсэг хүнийг татаж аваад, оронд нь нэг хэсэг хүнийг шууд томилчихдог, үнэн хэрэгтээ бид нарын өмнө томилоод явуулсан хүмүүс тухайн  оронд юу хийсэн, яасан, ямар гавьяа байгуулсан гэсэн тэр тайлан нь чимээгүй байдаг. Тийм учраас энэ элчин сайдыг томилох асуудал дээр эгүүлэн татаж байгаа, ирж байгаа улсууд нь бас улс орныхоо асуудлаар Монгол Улсын Их Хуралд мэдээлэл өгдөг, шинээр явах гэж байгаа улсууд нь  тэр ажлыг нь үргэлжлүүлэн хийх, өөр нэмж юу хийх тухай асуудлаа ярилцдаг ий бүхэл бүтэн цогц асуудал болгохгүй бол  зүгээр л хугацаа нь дууссан гээд нэг хүнийг нь авчраад, нэг хүнийг оронд нь тавьчихдаг, тэгээд тэр нь ямар ажил хийж байгаа юм бэ? юу хийж байгаа юм бэ? энэ хэвлэл мэдээллийн хэрэгслээр чинь хачин хачин юм гарах л юм байна. Yнэн худлыг бүү мэд. Ер нь дипломат  албаны ёс зүй, нэр хүндийг өндөр байлгах талаасаа Монгол Улсын Их Хурал бол  нэлээн чанга үүрэг даалгавар өгдөг, хэн явах нь хамаагүй, хамгийн гол нь тэр улсууд очоод энэ улс орныхоо эрх ашгийн төлөө тэнд амьдарч байгаа ард иргэдийнхээ эрх ашгийн төлөө сайн ажиллах тэр үүрэг даалгаврыг өгдөг ийм нэг тогтолцоо руу орж, Байнгын хороон дээрээ нэлээн сайн хэлэлцмээр байгаа юм. Ер нь цаашдаа ирж байгаа хүн нь мэдэхгүй шүү дээ эгүүлэн татах тогтоол гаргаад батлах нь л дээ. Би бол жишээ нь  өмнө нь томилогдоод явсан хүмүүс буцаад ирэхдээ юу хийснийг нь яаж ч мэддэг юм бэ бүү мэд. Бид зөвшилцөөд Ерөнхийлөгч томилоод л явуулчихдаг. Энэ дээр Байнгын хороо нэлээн сайн ярьсан юм байгаа биз дээ. Би энэ талаас нь тийм  л нэг сонирхол төрөөд байгаа юм.

Цаашдаа элчин сайдыг томилж явуулах, буцааж авчрах дээрээ нэлээн  бат зарчмын өөрчлөлт оруулмаар байгаа юм. Ерөнхийлөгч хүмүүс оруулаад ирдэг, түүнийг Их Хурал сонсоод кноп дараад л явуулчихдаг. Энэ хүмүүсийн ажлыг үнэлдэг тийм тогтолцоо алга байна. Мөнх-Оргил сайд ч гэсэн бодлогын хувьд юу гэж боддог вэ?  Ерөнхийлөгчийн Тамгын газар  ч гэсэн юу бодож байна вэ гэсэн асуултанд хариулт авья.

Д.Цогтбаатар: Баярлалаа.  Ирж байгаа хүмүүстэйгээ хариуцлага тооцох асуудал мэдээжийн хэрэг зүй ёсны асуудал. Ялангуяа сүүлийн үед хэвлэл мэдээллээр гарч байгаа  энэ асуудлуудтай холбогдуулаад гарах ёстой л асуудал. Төр тухайн элчин сайд нартайгаа хариуцлага тооцож, эргэж тэд нараасаа  ажлын тайлантай  танилцдаг процедур байгаа. Энэ бол тогтмол явагдаар ирсэн. Эгүүлэн татагдаж байгаа элчин сайд нар мэдээж төрийн албаны тасралтгүй байдлыг хангах үүднээс одоо элчин сайд нар томилогдож байх үед тэнд эгүүлэн татагдаж байгаа элчин сайд нар ажил үүргээ гүйцэтгээд байж байгаа. Yүнийг Тайлангий нь сонсох үүднээс энд түрүүлээд аваад ирчих тийм  практик ач холбогдол бага байж болох юм.

Буцаж ирээд Гадаад яаманд ажлаа тайлагнадаг. Мөн түүнчлэн Ерөнхийлөгч дээр элчин сайд нар нэг нэгээрээ орж бүгдээрээ ажлаа тайлагнадаг. Тийм учраас энэ эргэж хариуцлага тооцдог, тайлангий нь сонсдог энэ процедур бол төрийн механизм дотроо байгаа. Их Хуралд тайлагнадаг болох уу? үгүй юу энэ асуудлыг та бүгдийн эрх мэдлийн асуудал. Энд би хариулж мэдэхгүй байна.

Энэ улсуудыг оруулж ирж  танилцуулах процедур ч гэсэн төрийн зохих ёсны яг энэ ажлаа хариуцсан байгууллагаар шүүгдэж, шат шатандаа шүүгдсээр байгаад л орж ирдэг. Ер нь сонгох процедура нэлээн эрт эхэлдэг. Явсаар байгаад өдийд орж ирж байгаа юм. Ялангуяа элчин сайдад нэр дэвшиж байгаа улсуудыг огт мэдэхгүй улсууд байдаггүй л дээ. Манай нийгэмд ерөнхийдөө нэр хүнд нь тогтсон, ажил үйлс нь жигдэрсэн ийм улсууд байдаг болохоор яг намтрыг нь харалгүйгээр, ерөнхийдөө энэ хүн маань ямар хүн бэ гэдэг ерөнхий мэдээлэл ялангуяа энэ төр барьж байгаа хүмүүсийн хүрээнд нэлээн түгээмэл байдаг. Тийм учраас  үүнийг ерөнхийдөө огт танихгүй мэдэхгүй улсууд орж ирдэггүй л дээ. Бүх материалууд тухай тухайн шатандаа тараагдаад танилцуулагдаад явчихсан байдаг. 

Ц.Мөнх-Оргил: Ламбаа гишүүний асуулт ч гэх юм уу, санал юм даа. Ламбаа гишүүний саналын хувьд хууль номоороо бол Улсын Их Хурал Ерөнхийлөгчтэй дипломат төлөөлөгчийн газрын тэргүүн нарыг зөвшилцөж байгаа, нэг талаас. Нөгөөтэйгүүр Улсын Их Хурал  элчин сайд нартай нэг нэгээр нь ажиллах утгаараа биш Засгийн газартай, Ерөнхий сайдтай шаардлагатай бол Засгийн газрын гишүүн, Гадаад харилцааны сайдаас нь асуулга явуулж, элчин сайд нарынх нь асуудлыг нэг нэгээр нь ярьж байвал илүү зохимжтой байх. Тэгэхгүй бол Байнгын хороон дээр юм уу, Улсын Их Хурал дээр сайд нарын ажлыг нэг нэгээр нь яриад явбал Гадаад хэргийн яам, Засгийн газрын ажлыг давхар хийх  болох байх гэж бодож байна. 

Элчин сайд нартай ажлын тайланг хэлэлцдэг дэг журам бол Гадаад хэргийн яаман дээр байгаа,  Ерөнхийлөгчид байнга танилцуулж байгаа, шаардлагатай бол Yндэсний аюулгүй байдлын зөвлөлд танилцуулж байгаа. Хариуцлага тооцохын хувьд бол ямар нэгэн сахилгын ёс зүйн  зөрчил гаргасан дипломат, ажилтнуудыг элчин сайдын тэргүүн, төлөөлөгчийн газрын тэргүүн ажилтан нарт нь бүгдэд нь цаг хугацаанд нь хариуцлага тооцоод, дуудаад, эгүүлэн дуудаад арга хэмжээгий нь авч байгаа, цаашдаа ч гэсэн авна.

А.Бакей: Баярлалаа. Гадаад улсад суух  онц бөгөөд бүрэн эрхт элчин сайдыг томилохдоо тухайн хүний талаар нэлээд хэдэн шалгуурыг баримталдаг юм байна гэж ойлгож байна. Тухайлбал төрийн албанд ажилласан байдал, удирдах ажилтны ажлын туршлага, мэргэжил, мэдлэг, боловсрол, гадаад хэлний мэдлэг гээд эдгээр шалгуураас гадна тухайн хүний ёслолын талын асуудлыг  яаж судалж энэ албанд томилдог юм бэ? Өөрөөр хэлбэл ёс зүйгээсээ болж гадаад оронд манай улсын нэр хүндийг унагааж байгаа зарим асуудал гардаг. Тэгэхээр энэ чиглэлээр шинээр томилох гэж байгаа улсуудаа ямар байдлаар судалж оруулж ирж байна вэ гэсэн энэ асуудлыг сонирхож байна.

Ц.Мөнх-Оргил: Бакей гишүүний асуултанд хариулъя. Засгийн газраар хэлэлцээд Ерөнхийлөгчид санал болгоод, Ерөнхийлөгч дэмжээд Улсын Их Хуралд зөвшилцөхөөр оруулж ирж байгаа энэ 11 хүн бол өндөр босго давсан, төрийн ажлын зохих дадлага туршлагатай, Монгол Улсыг гадаадад төлөөлөөд ажиллах мэргэжлийн болон хэл усны  чадвартай хүмүүс гэж бид тооцож үзэж байгаа. Тэгж үзэж ч Улсын Их Хурал, Ерөнхийлөгч өргөн барьсан. Тэгж үзэж ч  Засгийн газар санал нэгтэйгээр Ерөнхийлөгчид өргөн барьсан.  Энд санал болгож байгаа хүмүүс бүгд олон жил төрийн албанд идэвх, зүтгэлтэй, үр дүнтэй ажилласан ийм хүмүүс байгаа. Энэ олон жил төрийн албанд зүтгэхдээ эдгээр хүмүүсийн талаар ямар нэгэн ёс зүйн болон сахилгын доголдол гараагүй. Батхишиг 26, Галбаатар 26 жил, Хатанбаатар 14, Готов 27, Гомбо ЗО, Хангай 18, Батсуурь 18, Батсүх 2О, Алтангэрэл 15, Энхтөр 27, Болдбаатар 25 жил тус тус төрийн албанд ажилласан. Энэ хугацаандаа нэлээд хугацаанд нь дипломат албанд ажилласан ийм хүмүүс байгаа.

С.Батболд: Улсын Их Хурлын чуулганы хуралдааны дэгийн тухай  11-д: Гадаад улсад суух бүрэн эрхт төлөөлөгчийн газрын тэргүүнийг  Ерөнхийлөгч томилох, эгүүлэн татахтай холбоотой дэг байгаа юм.  Тэр дэгэн дээр бид нар зөвхөн  бүрэн эрхт төлөөлөгчийн газрын тэргүүнийг томилох, эгүүлэн татуулах асуудлаар ил санал хураалт явуулна. Энд асуулт хариулт явагдана, дүгнэлт хэлнэ гэсэн зүйл байхгүй байгаа юм.  Бид нар бусад  хуралдааны дэгүүдийг бүгдийг нь  асуулт тавина, хариулт өгч болно гэсэн байгаа юм. Энэ дээр зөвхөн сонсоод санал хураалтыг  илээр явуулаад  Ерөнхийлөгчид дүнгий нь танилцуулах ёстой шүү дээ.  Манай Тамгын газрынхан  сая хуралдаан даргалагчид өгсөн юм болоо.  Би бол энэ дэг дээрээс асуулт хариулт  явагдана, дүгнэлт хэлнэ гэсэн юм олж харахгүй байгаа юм. Тэгэхээр тэр дэгээрээ явбал яасан юм бэ?  Энэ горимын санал шүү. Шууд санал хураагаад л явах ёстой шүү. 

Д.Лүндээжанцан: Гадаад улсад суух бүрэн эрхт төлөөлөгчдийн газрын тэргүүнийг Ерөнхийлөгч томилох, эгүүлэн татахдаа Улсын Их Хуралтай зөвшилцөх гэж байна. Гадаад улсад суух Бүрэн эрхт төлөөлөгчдийн газрын тэргүүнийг томилох, эгүүлэн татах асуудлыг Аюулгүй байдал, гадаад бодлогын байнгын хороо урьдчилан хэлэлцэж, дүгнэлтээ Улсын Их Хурлын нэгдсэн хуралдаанд танилцуулна. Улсын Их Хурал Ерөнхийлөгчийн санал, Аюулгүй байдал, гадаад бодлогын байнгын хорооны дүгнэлттэй танилцаад Бүрэн эрхт төлөөлөгчдийн газрын тэргүүнийг томилох, эгүүлэн татах асуудлаар ил санал хураалт явуулж, дүнг Ерөнхийлөгчид өргөн мэдүүлнэ. Тийм учраас манай гишүүд ер нь оруулж ирсэн Байнгын хороо, хууль санаачлагчдаас холбогдох улсуудаас зайлшгүй шаардлага байна гэвэл бид тодруулъя гээд сая Тамгын газар дээр, танилцах гэдэг дотор  байгаа юм. Түүнээс биш санал хэлэх дотор үүнийг дэмжиж байна, үүнийг дэмжихгүй байна гэсэн асуудал бол байхгүй. Ерөөсөө тэр кноп, товчлуураар л саналаа өгнө.

С.Батболд: Бусад асуудлыг бүгдийг тэгж хэрэглэж байгаа. Асуулт асууна, хариулт авна гэж байгаа. Энэ дээр тийм дэг байхгүй. Харин Байнгын хорооны хуралдаан дээр та бүхэн хэлэлцэхдээ Байнгын хороон дээр асуултаа асуугаад, хариулт аваад бүх талын юмаа  хийж болно.

Дүгнэлт хэлэх дэг байхгүй. Дэг бариач гэдгийг Төрийн байгуулалтын байнгын хорооны даргын хувьд хэлж байгаа юм.

Д.Лүндээжанцан: Улсын Их Хурлын 2001 оны 61 дүгээр тогтоолоор баталсан юм. 

Ерөнхийлөгчийн тавьсан санал, Байнгын хорооны дүгнэлттэй танилцаад гэж байгаа юм. Танилцуулгаа хийлээ, үүний тодруулга хийж асуултаа асуугаад явж байгаа юм. 

Э.Бат-Yүл: Би тодруулга байна. Сая Ерөнхийлөгчийн Тамгын газрын танилцуулгаас тодруулах юм байна. Элчин сайдуудыг томилох тухай асуудлыг МАХН-ын Удирдах зөвлөлөөр хэлэлцсэн тухай мэдээллийг нягталж шалгасан уу. Хэрвээ удирдах зөвлөлөөр хэлэлцсэн бол наадах чинь элчин сайдуудын асуудал хууль зөрчиж орж ирсэн гэсэн үг, нэгдүгээрт үүнийг асуумаар байна. Хэрвээ ийм юм нягталж шалгаад үнэхээр удирдах зөвлөлөөр хэлэлцээгүй гэж байгаа бол  үүнийг  Гадаад яам, Ерөнхийлөгчийн Тамгын газрын зүгээс  няцаасан зүйл бий юу?

Гуравдугаарт, Хятадад байсан, яг үнэндээ энэ хэлэлцэх асуудалтай холбоотой. Хятадад байгаад татагдаж байгаа элчин  сайд З жилийн өмнө Өдрийн сонин дээр Хятадын цэргийн хэвлэл дээр  Ар Монгол бол  алдагдсан нутгаа. Ар Монголыг эргүүлэн Хятадад нийлүүлэх стратеги тактик нь ийм байна гэсэн Хятадын цэргийн хэвлэл дээр  хэвлэгдсэн өгүүллийг Өдрийн сонин дээр  орчуулж тавьсан байсан. Ийм  мэдээлэл гарч байхад манай Хятад дахь элчин сайдын яам эсэргүүцлийн ноот илэрхийлсэн үү? ямар нэгэн эсэргүүцэл илэрхийлсэн үү? Гадаад яам энэ чиглэлээр ямар нэгэн арга хэмжээ авсан уу? 

Хятадад суух элчин сайдаар нэр дэвшиж байгаа хүнээс асуумаар байна. Хятад одоо бол гадаад бодлогын чиглэлээр Төвд, Тайвань хоёр бол манай хэсэг. Монгол бол Хятадтай онцгой харилцаатай улс орны статустай байдаг. Энэ онцгой харилцаатай гэдгийг яагаад ингэж байгаа юм бэ? ямар учиртай юм бэ?  Одоо Хятадын гадаад бодлогын нэг чиглэл нь Монгол Улстай онцгой харилцаатай  гэдэг статусаа олон улсаар зөвшөөрүүлэх ийм чиглэлээр гадаад бодлого нь явагдаж байгаа. Би Хятадад томилогдож байгаа элчин сайдаас асуумаар байна. Энэ Онцгой харилцаатай гэдэг нэр томъёоны учир юу вэ? үүнийг мэдэж байгаа юу? 

Д.Лүндээжанцан: Бат-Yүл гишүүн ээ. Та бол сая  нэр дэвшигчид тавих асуулт бүх юм бол Байнгын хороон дээр өчигдөр бүр их сайн асууж авах ёстой байсан.  Энэ дэгийн тухай хууль чинь нэр дэвшигчээс асуухгүй ээ, байр сууриа л илэрхийл. Тэр Байнгын хороон дээр хүндийн төвийг нь өгөөд тэгээд тэнд ярилц гэсэн юм байна, нэгд. Мөнх-Оргил сайд Бат-Yүл гишүүний асуултанд хариулъя.

Ц.Мөнх-Оргил: Энэ нэг ийм л юм болох гээд байна л даа. Элчин сайд нарыг томилоход бид нар хоёр орны харилцааны асуудлыг хөндөж задгай ярих зохимжгүй байна. Тэр тусмаа  очиж байгаа юм уу, ирж байгаа элчин сайдаасаа  сонин хэвлэлээр тийм юм гарсан, ингэсэн үү? Тэгсэн үү? Хятадын Засгийн газрын албан ёсны байр суурь нь удаа дараа бидэнд мэдэгдээд тодорхой болоод хамтын ажиллагааны тунхаглал, түншлэлийн харилцаа гээд тохирчихоод бие биенийхээ тусгаар тогтнол, бүрэн эрхт байдлыг хүлээн зөвшөөрнө гээд заасан тунхагласан юм байж байхад тэр сонин дээр тэгж  гарсан байна, энэ бодлогыг нь тайлбарлаж өг гэж асуух нь нэгдүгээрт бодлогын хувьд ч, хоёрдугаарт, энд хэлэлцэх асуудлын хувьд ч зохимжгүй байгаа учраас Бат-Yүл гишүүнээс хүсэлт тавимаар байна. Yнэхээр ийм асуудал байгаа бол Улсын Их Хурлын гишүүнийхээ хувьд тусад нь асуулга тавьж, бид хариулт өгье.

Эхний асуултын хувьд Удирдах зөвлөлийн  хувьд бол  МАХН-ын Удирдах зөвлөлөөр энэ элчин сайд нарын асуудлыг хэлэлцээгүй. Юу хэлэлцсэн бэ гэхээр би Удирдах Зөвлөлд МАХН-ын гишүүн  энд байгаа хүмүүсийг  танилцуулсан. Ийм хүмүүсийг бид нар Засгийн газарт оруулах гэж байна. Ийм хүмүүсийг Монгол Улсын Ерөнхийлөгчтэй зөвшилцлөө. Намын бодлогын хувьд болж байна уу гэсэн асуулт тавьсан, Удирдах зөвлөлөөс энэ хүмүүстэй танилцсан. Түүнээс өөрөөр энэ асуудал шийдэгдээгүй, яригдаагүй. Энэ 11 хүнээс МАХН-ын гишүүн 4 хүн байгаа. 

Д.Лүндээжанцан: Бат-Yүл гишүүн ээ, ярих эрх нээлттэй. Яагаад энэ дэгд ийм  өөрчлөлт орсон бэ гэвэл манай гишүүдэд нэг мэдээлэл хиймээр байна. Яагаад хуучин чөлөөтэй асуудаг, ярьдаг байсан юмаа. Түүнийг яагаад больсон бэ гэвэл,  асуулгаа тавих эрхтэй. Аюулгүй байдал, гадаад бодлогын байнгын хороон дээрээ нээлттэй, зарим үед хаалттай ч хэлэлцсэн болно.  Маш сайн бүх доторхи юмаа ярих хэрэгтэй. Харин нэгдсэн хуралдаан дээр ирээд шууд Ерөнхийлөгчийн санал, дүгнэлтээ сонсоод санал хурааж байя гэж энэ дэгийн гол  агуулга  бол тийм юм байгаа. Яагаад гэхээр энэ хүмүүс чинь очих орныхоо асуудлаар, зарим нь буцаж ирж байгаа ийм үед агремэнь асууна, ямар бодлоготой байна вэ? улс орны  бодлого явагдах учраас үүнийг Байнгын хороон дээр нь сайн хэлж өгье. Их Хурлын нэгдсэн хуралдаан дээр сөрөг янз бүрийн юм гарвал нөгөө эргээд очоод ажиллахад нь бас нөлөө үзүүлэх ч байдаг юм уу? янз бүрийн юм байдаг учраас  ингээд энэ хуульд өөрчлөлт орсон юм шүү.

Харилцан ойлголцоод Бат-Yүл гишүүн ээ, шаардлагатай асуудлуудаар асуулга тавих, Аюулгүй байдал, гадаад бодлогын байнгын хорооны хуралд цаашид идэвхтэй оролцоод, гишүүн биш ч байлаа гэсэн оролцох эрх нь нээлттэй байж байгаа. Ингээд асуулт хариултыг тасалъя. Ерөөсөө л байр сууриа илэрхийлэх ёстой. Асуулт хариултаа тасаллаа.

Ингээд санал хураалтандаа оръё. Саналыг Байнгын хороон дээр л хэлнэ.


Чуулганы хуралдааны дэгийн хуулийн 11.2-т Бүрэн эрхт төлөөлөгчдийн газрын тэргүүнийг томилох, эгүүлэн татах асуудлаар ил санал хураалт явуулж, дүнг  Ерөнхийлөгчид өргөн мэдүүлнэ гэж заасан байгаа. 


Отгонбаяр гишүүн асуултаа асууя.  Асуудал оруулж ирсэн талаас Байнгын хорооноос асууя. 


С.Отгонбаяр: Энэ   хуулиа Улсын Их Хурлын дэгийг баримталж хуралдаа оролцвол яасан юм бэ гэсэн саналыг тавих гэж байсан юм. Гэтэл энэ чинь асуулт хариулт болоод явчихлаа. Нэгэнтээ ийм болчихсон тохиолдолд асуухаас өөр аргагүй болчихлоо. Аюулгүй байдал, гадаад бодлогын байнгын хороо өчигдөр хуралдсан. Энэ дүгнэлтийг гаргахдаа ирцийн хүрэлцээ их муутай байсан. Ямар журмаар ирцэнд хамруулаад, тийм учраас үүнийг нэгдүгээрт яримаар байна.


Хоёрдугаарт,  энд сууж байгаа Улсын Их Хурлын гишүүд тухайлбал одоо хууль хэлэлцэх болохоор байдаггүй шүү дээ, та нар ирдэггүй, бүгд л байхгүй. Ямар ч асуудал хэлэлцэх болохоор нэхэл дагал болоод ирдэггүй мөртлөө өнөөдөр энд бялуу хуваах  буюу албан тушаал  томилох болохоор өнөөдөр бүгдээрээ арзайтал орж ирж суучихаад лоббид автагдаад сууж байгаа, үүнийг чинь юу гэж ойлгох юм бэ?  сонин байна шүү дээ. Болимоор байна шүү дээ.  Би байнга хуралдаа оролцдог учраас байхаас өөр аргагүй.  


Энэ бол бахархууштай тааламжтай байна л даа,  бүгдээрээ орж ирээд суучихсан байна. Yнэхээр  энэ гадаад улс оронд Монгол орныг төлөөлж суулгаж байгаа Онц бөгөөд Бүрэн эрхт элчин сайдыг томилно гэдэг бол нэн хариуцлагатай асуудал байхаа гэж би хувьдаа бодож байгаа юм. Өнөөдөр энэ асуудлаар  хэлэлцэх хэлэлцэхгүй асуудал яриад байх шиг байна. Yнэндээ хэлэлцэх ёстой асуудал мөнөөсөө мөн гэж ойлгож байгаа юм. Яагаад гэвэл энэ хүмүүст  тодорхой хариуцлага ногдож байгаа. Улс эх орны эрх ашгийг хамгаалах, гадаад оронд ажиллаж амьдарч байгаа ард иргэдийн эрх ашгийг хамгаалах тал дээр тодорхой үүрэг хүлээсэн хүмүүс байгаа. Тэгэхээр түрүүн хэн томилогдох нь хамаагүй юм шиг яриад байна. Тийм биш шүү дээ. Энд  онцгой шалгууртайгаар, энэ дипломат албанд хүмүүсийг томилдог байх зайлшгүй шалгуурууд  байх ёстой. Тухайлбал өнөөдөр Ерөнхийлөгч, Засгийн газар, Гадаад яам  ингээд Засгийн газрыг төлөөлөөд оролцоод хүмүүсээ гаргаж ирж байх шиг байна. Энэ дээр шаардлага хангасан энэ хүмүүсүүдийн дотор бүх талынхаа шаардлагыг хангасан хүн байхыг үгүйсгэхгүй.  Гэхдээ өнгөрсөн он жилүүдэд дипломат албанаас тухайлбал Элчин сайдыг томилохдоо үнэхээр нэн хариуцлагагүй хандаж байсан асуудал  гарч байгаа. Тухайлбал цэнхэр паспорт аваад дипломат статус өвөртлөөд гарсан хүмүүс улс эх орны эрх ашгийн үүднээс ажилладаг тийм сэтгэлтэй хүмүүс маш ховор байдаг юм билээ. Хүн болгон мэдэж байгаа. Нэг дипломат хөх өнгийн паспорт аваад гарнаа, түүнийгээ арилжааны юм уу, ашиг сонирхлын  зэвсэг болгочихсон. Та бүхэн бүгдээрээ мэдэж байгаа. Мэдээллийн хэрэгслээр ярьдаг шүү дээ, тамхи зөөдөг барьдаг, Азид суудаг элчин сайд тэдний албан хаагч, дипломатууд нь баруун европ руу тамхи үүрээд алга болдог, дараа нь амны тамхи нь  бүр хар тамхины шинж чанартай болоод явсан. Дээрээс нь магадгүй энэ террористуудын гар хөл болоод тэд нарын багаж хэрэгсэл, зэвсэг,тэсрэх бодисуудыг зөөгөөд явахад монголын нэртэй дипломат гарахад өнөөдөр бэлэн болчихсон байгаа шүү дээ. Yүнийг бүгдээрээ мэдэж байгаа, ямар ч тохиолдолд.


Тийм учраас энэ  дээр хариуцлагатай хандахаас  өөр аргагүй. Их Хурлын дэгийн тухай хуульд Аюулгүй байдал, гадаад бодлогын байнгын хороогоор оруулаад асуудлыг зөвшилцөөд зөвхөн сонсоод гарна гээд  заачихсан байж байгаа. Энэ бол зүйн хэрэг. Тэгвэл бид нар энд Ерөнхийлөгчөөс оруулж ирж байгаа асуудлыг сонсоод, эндээ ямар нэгэн тайлбаргүйгээр гараад л явах ёстой, хуулиар олгогдсон үүрэг роль маань. Гэтэл тийм бололцоо нөхцөлийг бид өнөөдөр тэнд ажиллаж байгаа, томилогдож байгаа дипломат албаны ажилтан албан хаагч, эрхэм сайдууд нь тийм  чин сэтгэлтэйгээр ажиллах бололцоо нөхцөл гаргахгүй байгаа. Өнөөдөр хичнээн олон дипломатууд, энэ Монгол Улсын нэр төрийг гутаан доромжлуулаад ингээд явж байгаа билээ, дэлхий дахинд. Бид бүхнийг хилийн дээс алхаад явахад энэ нөхөр ямар хуу хэмжээний контрбандын  асуудал юм уу, чемодан саванд юу  байгаа бол гэдэг болгоомжлолоос бүх ачаа багажийг нь шалгаад явж байгаа.


Тийм учраас энэ үнэхээр бодохгүй байхын аргагүй асуудал юм, нэгдүгээрт.


Хоёрдугаарт энэ хүмүүсүүд улс төрийн ямар цензураар өнөөдөр орж ирж байна вэ? Аль аль улс төрийн намуудын эрх ашгийг хамгаалж гадаад улс оронд томилогдохоор орж ирчихээд байна вэ? Гадаад яам, Их Хурал, Засгийн газар, Ерөнхийлөгчийн Тамгын газартай зөвшилцөөд оруулж ирж байна гэж яриад байна. 


Өнөөдөр хэд нь хувьсгалт намаас, хэд нь эвслээс орж ирж байна вэ? Би ялгахгүй байна, энэ хүмүүсүүдийн  нэрийг нь тэнд хараад байгаа болохоос биш улс төрийн тодорхой харьяалалтай л байгаа байх.


Н.Энхболд: Ирцтэй холбоотой асуудал гарсан юм. Худлаа ярьж болохгүй ээ. Их Хурлын гишүүн хүн хэлсэн үгнийхээ төлөө хариуцлага хүлээдэггүй гэж бодоод хамаагүй худлаа ярьж болохгүй. Манай Байнгын хороо 27 хүнтэй,  өчигдөр 15 хүнтэй хуралдсан.  Энэ хүмүүсийн хувь гаргасан тооноос  харсан байх. Яг 15 хүнээсээ санал хураагаад зарим нь 15, зарим нь 14, зарим нь 13 хүний санал авсан. Хуулийнхаа дагуу Байнгын хорооны хурал явсан, эргэлзээд байх юм байхгүй гэдгийг хэлье. Буруу ойлгогдоод, хууль зөрчсөн юм оруулж ирээд, Их хурлаар ярьчихлаа гэж хүмүүс бодох вий дээ гэж бодож байна.


Д.Лүндээжанцан: Бадамдоржийн Батхишигийг Монгол Улсаас Бүгд Найрамдах Болгар Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
47

Татгалзсан 

2

Бүгд 


49


95.9  хувийн саналаар дэмжигдлээ.

Түвдэндоржийн Галбаатарыг Монгол Улсаас ХБНГУ-д суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
46

Татгалзсан 

3

Бүгд 


49


93.9  хувийн саналаар дэмжигдлээ.

Равдангийн Хатанбаатарыг Монгол Улсаас Казакстан Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
46

Татгалзсан 

4

Бүгд 


50


92.0  хувийн саналаар дэмжигдлээ.

Дүгэржавын Готовыг Монгол Улсаас Канад Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
46

Татгалзсан 

3

Бүгд 


49


93.9  хувийн саналаар дэмжигдлээ.

Бямбадоржийн Гомбыг Монгол Улсаас Куба Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Лувсандандарын Хангайг Монгол Улсаас Оросын Холбооны Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Яйчилын Батсуурийг Монгол Улсаас Тайланд Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Раднаабазарын Алтангэрэлийг Монгол Улсаас Франц  Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
49

Татгалзсан 

0

Бүгд 


49


100  хувийн саналаар дэмжигдлээ.

Галсангийн Батсүхийг Монгол Улсаас БНХАУ-д суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
43

Татгалзсан 

7

Бүгд 


50


86.0  хувийн саналаар дэмжигдлээ.

Очирын Энхтөрийг Монгол Улсаас Бүгд Найрамдах Чех Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
50

Татгалзсан 

0

Бүгд 


50


100  хувийн саналаар дэмжигдлээ.

Данзанноровын Болдбаатарыг Монгол Улсаас Швейцар Улсад суух Онц бөгөөд Бүрэн эрхт элчин сайдаар томилох Ерөнхийлөгчийн саналыг дэмжье.

Зөвшөөрсөн 
47

Татгалзсан 

3

Бүгд 


50


94.0  хувийн саналаар дэмжигдлээ.

Одоо зарим хүмүүсийг  Онц бөгөөд  Бүрэн эрхт элчин сайдын үүрэгт ажлаас эгүүлэн татах асуудлаар зөвшилцөх саналаар санал хураалт явуулъя.

Монгол Улсаас  Бүгд Найрамдах Болгар Улсад суугаа Онц бөгөөд Бүрэн эрхт Элчин сайд Бүдрагчаагийн Даш-Ёндон, Монгол Улсаас  Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Дамдинжавын Дашням, Монгол Улсаас  Канад Улсад суугаа Онц бөгөөд Бүрэн эрхт Элчин сайд Галсангийн Батсүх, Монгол Улсаас  Бүгд Найрамдах Куба Улсад суугаа Онц бөгөөд Бүрэн эрхт Элчин сайд Гүржавын Эрдэнэ, Монгол Улсаас  Оросын Холбооны Улсад суугаа Онц бөгөөд Бүрэн эрхт Элчин сайд Санжийн Баяр, Монгол Улсаас  Тайландын Вант Улсад суугаа Онц бөгөөд Бүрэн эрхт Элчин сайд Лувсандоржийн Даваагив,  Монгол Улсаас  Бүгд Найрамдах Хятад Ард Улсад суугаа Онц бөгөөд Бүрэн эрхт Элчин сайд Лувсандагвын Амарсанаа, Монгол Улсаас  Бүгд Найрамдах Франц Улсад суугаа Онц бөгөөд Бүрэн эрхт Элчин сайд Цэндийн Батбуян, Монгол Улсаас  Бүгд Найрамдах Чех Улсад суугаа Онц бөгөөд Бүрэн эрхт Элчин сайд Шижээхүүгийн Одонбаатар, Монгол Улсаас  Швейцарын Холбооны Улсад суугаа Онц бөгөөд Бүрэн эрхт Элчин сайд Хасбазарын Бэхбат нарыг тус тус үүрэгт ажлаас нь  эгүүлэн татах саналыг дэмжье.

98.0 хувийн саналаар дэмжигдлээ.

Ингээд Монгол Улсаас  гадаад улсад суух зарим Онц бөгөөд Бүрэн эрхт элчин сайдыг томилох, эгүүлэн татах асуудлаар санал хурааж дууслаа.

Дүнг Ерөнхийлөгчид өргөн мэдүүлнэ.

Өнөөдөр Монгол Улсын Их Хурлын хаврын чуулганы нэгдсэн хуралдаанд орж Ерөнхийлөгчийн  саналаар санал хураагдаж,  Ерөнхийлөгчийн саналыг дэмжсэн дэмжлэг авсан дээрх  нэр бүхий Онц бүхий Бүрэн эрхт элчин сайдаар санал болгогдож байгаа хүмүүст Монгол Улсын дипломат албаны тухай хууль, Монгол Улсын гадаад бодлогын үзэл баримтлалыг хэрэгжүүлж, Монгол Улсын  олон тулгуурт гадаад бодлогыг нэр төртэй хэрэгжүүлэн биелүүлэхийн төлөө бүх хүч чадал, авьяас билгээ дайчлан ажиллаж, ёс зүйг чанд сахиж, Монгол Улсын гадаад харилцааг өргөжүүлэн хөгжүүлэхэд их хувь нэмэр оруулна гэдэгт Монгол Улсын Их Хурал гүнээ итгэж байна.

Та бүхэнд амжилт хүсье. /Алга ташив/

Өнөөдрийн нэгдсэн хуралдаанаар хэлэлцэх асуудал дууслаа. 

Хуралдаан хаасныг мэдэгдье. 

Хуралдаан 12 цаг 10 минутад дуусав. 

Соронзон хальснаас буулгасан:

Хуралдааны нарийн

бичгийн дарга

